
№142 (24.892) 2025 гъэм щэкIуэгъуэм (ноябрым) и 27, махуэку И уасэр зы тумэнщТхьэмахуэм щэ къыдокI

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Къалащхьэм и Iуэху 
зехьэкIэм зыщагъэгъуазэ

Къалэнхэм я 
нэхъыщхьэщ

Гу-лъынтхуэ узыфэхэм зэрапэщIэтыр

Зэрызаужьым 
и щапхъэхэр

Къэбэрдей-Балъкъэрым и Iэтащхьэ КIуэкIуэ Казбек 
лэжьыгъэ IуэхукIэ хуэзащ рес публикэм узыншагъэр 
хъу мэнымкIэ и министр Къа лэ батэ Рустам. Ахэр теп сэ-
лъыхьащ мы илъэс екIуэ кIым зрагъэхъулIахэмрэ адэ кIэ 
я мурадхэмрэ.

ЩХЬЭХУЭУ къытеувыIащ цIыху хэм я узыншагъэм кIэ-
лъа гъэплъыну псом япэу зы зыхуагъазэ медицинэ Iуэху-
щIапIэхэр къэгъэщIэ рэ щIэ жы ным ехьэлIа къалэнхэр 
щыубзыхуа щIыналъэ прог рам мэр гъэзэщIа зэрыхъум. 
Абы ипкъ иткIэ республикэм мы гъэм щаухуащ амбулато-
рэщIэу 8 – Кэнжэ, Белая Речкэ, Къубэ-Тэбэ, Светловодскэ, 
Красносельскэ, Дей, Старэ Шэрэдж, Шэрэдж Ищхъэрэ 
къуажэхэм.

Сыт и лъэныкъуэкIи къызы хуэтыншэу зэгъэпэщыжын лэ-
жьыгъэхэр и кIэм щынагъэб лэгъащ IуэхущIапIийм. Ахэр 
Шэджэм щIыналъэм и сымаджэщым и стационарырщ, 
Тырныауз къалэм и щIыналъэ поликлиникэрщ, Налшыкрэ 
Нарткъалэрэ дэт сабий полик линикэхэрщ, Балъкъэр Ип-
щэм и участковэ сымаджэ щырщ, дохутыр амбулаторэ хэу 
Жэм тхьэлэ, Гундэлэн,  Къулъкъужын Ипщэ жылэхэм щы-
Iэхэрщ.

Александровкэ хьэблэм дэт сабий поликлиникэщIэр, 
Налшык къалэ и поликлиникэ №3-р, Нартанрэ Шэджэм 
Ищ хъэрэмрэ я амбулаторэхэр къызыхуэтыншэу зэгъэ пэ-
щы жыным ехьэлIа лэжьыгъэхэми пащэ.

Апхуэдэуи, а программэм и фIыгъэкIэ мы гъэм къащэ-
хуащ медицинэ оборудованэ 36-рэ.

Узыншагъэр хъумэнымкIэ IэнатIэм и ехъулIэныгъэ нэ-
хъыщ хьэхэм ящыщу къагъэ лъэгъуащ лышх узыфэу нэхъ 
пасэу  къахутэхэр процент 20-кIэ нэхъыбэ зэрыхъуар, абы 
Iэмал къет ар зэуэлIахэр нэсу гъэхъужынымкIэ икIи ахэр 
узыншэу илъэс куэдкIэ псэу нымкIэ.

ЩIыналъэ проектыр гъэзэ щIэн зэрыщIадзэрэ псори зэ-
хэту зэрагъэпэщыжащ е щIэ уэ яухуащ цIыхухэм япэ меди-
цинэ дэIэ пыкъуныгъэ щхьэкIэ зызыхуагъазэ IуэхущIапIэу 
15, къы зыхуэтыншэу зэрагъэпэ щыжащ 31-рэ, Iэмэпсымэу 
319-рэ, санитар автомобилу 94-рэ къащэхуащ.

Апхуэдэуи йокIуэкI «Анэ хэмрэ сабийхэмрэ хъумэн» 
къэрал проектым, «Унагъуэ» лъэпкъ проектым хыхьэ лэ-
жьыгъэхэр. Къэщкъэтау, Анзорей жылэхэм щаухуащ 
цIыхубзхэм я узыншагъэм щы кIэлъыплъ IуэхущIапIэхэр, 
ап хуэдэхэр Зеикъуэ, Прималкинскэ жылэхэми къыщызэ-
Iуа хыну я мурадщ.

КъБР-м Транспортымрэ гъуэгу хо-
зяйст вэмкIэ и министерствэм, Налшык 
къалэ администрацэм я лIыкIуэхэм яIу-
щIащ Къэбэрдей-Балъкъэрым и Iэта-
щхьэ КIуэкIуэ Казбек. Абы щы зэпкъ-
рахащ Москва къалэм и мэрием щыIа 
лIыкIуэхэм щыхьэрым и инфраст-
руктурэм зегъэужьыным, цIыхухэм тын-
шыпIэхэр къахузэгъэпэщыным теухуауэ 
зэфIагъэкIхэм зэрызыщагъэгъуэзар.

ЗЭIУЩIЭМ хэтащ КъБР-м транспортым-
рэ гъуэгу хозяйствэмкIэ и министр ДыщэкI 
Аслъэн, Налшык къалэ округым и щIыпIэ 
администрацэм и Iэтащхьэ Ахъуэхъу Тай-
мураз, абыхэм я къуэдзэхэр.

Республикэм и лIыкIуэхэр лэжьыгъэ 
Iуэху кIэ къалащхьэм щыIащ Къэбэрдей -
Балъкъэрым и Iэтащхьэм пщэрылъ зэра-
щищIам ипкъ иткIэ, щIыналъэхэр зэдэ-
лэжьэным теухуауэ нэхъ пасэу зэращIылIа 
зэгурыIуэныгъэхэм тету. IэщIагъэлIхэр 
кIэ лъыплъащ Москва и муниципалитетым 
и къудамэхэм я лэжьэкIэм, ехъулIэныгъэ-
кIэ пхагъэкI проектхэм, къагъэсэбэп Iэ-
мал хэм, къалэшхуэр махуэ къэс зыхуей-
хэм кIэ къызэгъэпэщыныр къазэрехъу-
лIэм.

КIуэкIуэ Казбек Москва и Iэтащхьэ Собя-
нин Сергейрэ абы и унафэм щIэтхэмрэ 
фIыщIэ зэрыхуищIыр къыхигъэщащ, Iуэху 

зехьэкIэщIэхэм зэрыкIэлъагъэплъам, лэ-
жьыгъэ и пIалъэкIэ къазэрыдэгуэшам па-
пщIэ.

ЗэIущIэм гулъытэ хэха щигъуэтащ бжы-
гъэр зи лъабжьэ Iуэху зехьэкIэм, гъуэгу 
инф растуктурэм зегъэужьыным, цIыхухэр 
жылагъуэ транспорткIэ къешэкIыным, ма-
шинэ гъэувыпIэхэр нэхъыбэ щIыным, къа-
лэухуэ политикэр егъэфIэкIуэным, бжы-
гъэр зи лъабжьэ «Къалэ губзыгъэ» унэ тIы-
ныгъэм щыщхэр хэпщэным епхахэм. А 
жэр дэмым кърикIуэну зыщыгугъхэм 
ящыщщ республикэм и щыхьэрым, нэ-
гъуэщI къалэхэм, адрей и жылэхэм дэсхэр 
зыхуей-зыхуэфIхэмкIэ, инфраструктурэ-
кIэ, къалэухуэ IэнатIэм епхахэмкIэ нэхъы-
фIу къызэгъэпэща хъуныр.

Республикэм и Iэтащхьэм къыхигъэщ-
хьэхукIащ къэув а къалэнхэр гъэзэщIа 
 хъун папщIэ IэнатIэ зэмылIэужьыгъуэхэр 
Iуэху куэд къызэщIаубыдэу зэдэлэжьэн зэ-
рыхуейр. Къыхалъхьахэр гъэзэщIэным зы-
щыхуагъэхьэзыр япэ Iыхьэм КIуэкIуэ Каз-
бек ахэр зэхьэлIахэм пщэрылъ ящищIащ 
проектхэм хэплъэн гуп къызэрагъэпэщы-
ну, абы хэтхэм зыхуеину тхылъхэр ягъэ хьэ-
зырын, Iуэхур зэрекIуэкIыну щIыкIэр яуб-
зыхун, а унэтIыныгъэхэм хуэгъэпсауэ щыIэ 
институтхэмрэ IэнатIэхэмрэ зэпищIэн, 
лэжьыгъэр зэрыщыту и нэIэ щIэтын 
хуэдэу.

КIуэ кIуэ Казбек лэжьы-
гъэ Iуэ ху кIэ хуэзащ рес-
публикэм спортымкIэ и 
министр Хьэсанэ Ислъам. 
ЗэIущIахэм къапщытэ-
жащ илъэсым яхузэфIэ-
кIар икIи дызытехьэну 
илъэсым къапэщылъхэм 
тепсэлъыхьащ. 

КЪЭБЭРДЕЙ-Балъкъэ-
рым ит псэупIэ псори спорт 
инф раструктурэкIэ къызэ-
гъэ пэщыныр къалэнхэм я 
нэхъыщхьэу къонэ. «Къэ-
бэрдей-Балъкъэрым физ-
культурэмрэ спортымрэ 
зы щегъэужьын» щIыналъэ 
программэм ипкъ иткIэ, 
дызэрыт илъэсым спорт 
утыку цIыкIухэр щаухуащ 
Хъущтэсырт, Зеикъуэ, Хьэ-
бэз къуажэхэм. 

Хьэсэней къуажэм ща-
ухуэ модуль спортзал, 
олим пиадэм хуагъэхьэзыр-
хэр щагъасэ спорт школи 
9-м папщIэ Iэмэпсы мэ-
щIэхэр къащэхуащ. 

Налшык дэт спортком-
плексым ирахьэлIэ лэжьы-
гъэхэр и кIэм нагъэс. 

ЩIыналъэм спорт объек-
ту 73-рэ щаухуащ – спор-

КъБР-м и Парламентым ЛэжьыгъэмкIэ, 
социальнэ политикэмкIэ, узыншагъэр 
 хъумэнымрэ ветеранхэм я IуэхухэмкIэ и 
ко митетым иджыблагъэ «стIол хъурей» 
жыпхъэм иту иригъэкIуэкIа зэIущIэр теу-
хуауэ щытащ Къэбэрдей-Балъкъэрым гу-
лъынтхуэ узыфэхэм ехьэлIауэ медицинэ 
дэIэпыкъуныгъэр къызэрыщызэрагъэпэ-
щымрэ IэмалыщIэхэр къызэрагъэсэ-
бэпымрэ. 

ЗЭIУЩIЭМ хэтащ хабзэубзыху IуэхущIапIэм  
и УнафэщI Егоровэ Татьянэ, депутатхэр, сы-
маджэщхэм я унафэщIхэр, IэщIа гъэлI хэр.

Егоровэ Татьянэ зэIущIэр къыщызэIуи-
хым, жиIащ нэхъ ипэкIэ операцэ гугъу къы-
зыпэщылъхэр нэгъуэщI щIыналъэхэм кIуэн 
хуей хъууэ щытамэ, иджы медицинэ дэIэпы-
къуныгъэр зыхуей хуэзэу республикэм зэры-
щагъуэтыр.

- Иужьрей илъэсхэм Къэбэрдей-Балъкъэ-
рым и медицинэм зыужьыныгъэфI игъуэ-
тащ. Нобэ республикэм гумрэ лъынтхуэмрэ 
епха узыфэхэм ехъулIэу щоIэзэ. Ахэр игъуэм 
къызэрахутэмрэ дэIэпыкъуныгъэр зэрырат 
Iэмалхэр зэрырагъэфIакIуэмрэ я фIыгъэкIэ, 
гу-лъынтхуэ узыфэхэм илIыкIхэм я бжыгъэр 
кIуэ пэтми нэхъ мащIэ мэхъу. Ауэ гугъуехь-
хэри щыIэщи, а унэтIыныгъэм зегъэужьын 
зэрыхуейр къыдгуроIуэ. Лэжьыгъэм зи зэ-
фIэкI хэзылъхьэ къэрал IуэхущIапIэхэми ди 
республикэм и унафэщIхэми фIыщIэ яху-
дощI, - жиIащ Егоровэм.

Абы дыщIигъуащ зэIущIэр ирагъэкIуэкIын 
ипэ къихуэу, депутатхэр Республикэ клиникэ 
сымаджэщым зэрыщыIар, сымаджэхэм дэ-
Iэ пыкъуныгъэ зэрыратым, щIыналъэ лъынт-
хуэ центрым и лэжьыгъэм зыщагъэгъуа зэу. 
«Гу-лъынтхуэ дэIэпыкъуныгъэм республи-
кэм жыджэру зэрызыщиужьыр нэры-                 
лъа гъущ. Ауэ ди ехъулIэныгъэхэм къахэ-
хъуэн папщIэ, Iуэхутхьэбзэхэм зедгъэубгъун 
зэры хуейри зыщыдгъэгъупщэ хъунукъым. 
Гулъытэ щхьэхуэ хуэщIыпхъэу къызолъытэ 
гулъынтхуэ узыфэхэр къызыхэкIым, ахэр 
ямы Iэным сэбэп хуэхъуну Iуэхухэм, сыма-
джэм япэу зэрыдэIэпыкъупхъэ щIыкIэхэм 
цIыхур щыгъэгъуэзэным», - дыщIигъуащ 
къэпсэ лъам.

КъБР-м узыншагъэр хъумэнымкIэ и ми-
нистр Къалэбатэ Рустам тепсэлъыхьащ 
республикэм и медицинэ IуэхущIапIэхэм я 
лэ жьы гъэм, «Гу-лъынтхуэ узыфэхэм зэрыпэ-
щIэтыр» щIыналъэ Iуэхур зэрагъэзащIэм, 
сы маджэхэр зэрагъэхъуж IэмалыщIэхэм, 
нэгъуэщIхэми. 

Министрым жиIащ Къэбэрдей-Балъкъэ-
рым инфарктым илIыкIхэм я бжыгъэр Уры-
сейм и щIыналъэ псоми елъытауэ зэры щы-
нэхъ мащIэр икIи ар проценти 3,5-рэ хъууэ 
зэрыарар. Алмазовым и цIэр зезыхьэ меди-
цинэ къэхутэныгъэхэмкIэ IуэхущIапIэм къы-
зэригъэлъагъуэмкIэ, а бжыгъэр нэхъ мащIэ 
дыдэщ Европэр къапщтэми. Къищынэ мы-
щIауэ, щхьэкуцIым лъыр зэрыщызекIуэм 
ны къусаныгъэ иIэу лIэхэм я бжыгъэри къэ-

ралым ику иту къыщагъэлъагъуэм нэхърэ 
ди республикэм щынэхъ мащIэщ - абыкIэ 
Къэбэрдей-Балъкъэрыр 13-нэ увыпIэм 
щытщ щIыналъэ 89-м ящыщу. Ар я фIыгъэу 
къалъытэ IэмэпсымэщIэхэмкIэ къызэгъэ-
пэща зэрыхъуамрэ медицинэм и лэжьакIуэ-
хэм я Iэзагъымрэ. 

Узыфэхэр пасэу къахутэфын папщIэ, рес-
публикэм и медицинэ IуэхущIапIэхэр эн-
доскоп IэмэпсымэхэмкIэ къызэрагъэпэ-
щащ. 2025 гъэм и закъуэ апхуэдэхэр яIэ ры-
хьащ Бахъсэн, Дзэлыкъуэ, Май районхэм, 
Налшык къалэм я поликлиникэхэм. Ар зэ-
фIа гъэкIащ «ГъащIэ нэхъ кIыхь икIи узыншэ» 
лъэпкъ Iуэхум хыхьэу.

Медицинэм ехъулIэныгъэхэр иIэми, узы-
гъэгумэщI Iуэхухэри щыIэщ - абыхэм 
ящыщщ узыфэхэр нэхъ щIалэхэми къазэ-
рылъыкъуэкIыр. Псалъэм папщIэ, инфар-
ктыр илъэс 32-рэ фIэкIа зи мыныбжьми 
къы зэреуалIэр. Къалэбатэм жиIащ нэхъы-
бэм цIыхухэр я узыр хагъэтIэсауэ фIэкIа сы-
маджэщым зэрымыкIуэр. Республикэм и 
цIыхухэр нэхъыбэу зэрылIыкI узыфэхэм 
ящыщу процент 40-м щIигъур гумрэ лъынт-
хуэмрэ епхащ.

Министрым жиIащ IэмэпсымэщIэхэр къа-
гъэсэбэпу ящI операцэхэр нэхъыбэ зэры-
хъуар, 2025 гъэм апхуэдэу 1726-рэ зэрыра-
гъэ кIуэкIар. Абы щыгъуэми, апхуэдэхэр 
егъэкIуэкIыным хухах ахъшэр зэрымащIэр 
къэпсэлъам къыхигъэщащ.

ЗэIущIэм къыщыпсэлъащ «Республикэ 
кли никэ медико-хирургическэ центр» Iуэху-
щIапIэм и дохутыр нэхъыщхьэ, профессор 
Асл ъэн Ахьмэд, Медицинэ Iэмэпсымэ нэ-
хъыфI хэмкIэ къалэн куэд щызэфIагъэкI 
республикэ клиникэ IуэхущIапIэм и дохутыр 
нэхъыщхьэ Дохъушокъуэ Герман, ЩIына-
лъэ лъынтхуэ центрым и унафэщI Къуэжей 
Заурбэч сымэ.

Егоровэ Татьянэ жиIащ зэIущIэм къыща-
гъэ лъэгъуа лъэпощхьэпохэм я хэкIыпIэхэм 
нэхъ куууэ зэрегупсысыпхъэр. Абы къыхигъэ-
щащ цIыхухэр я узыншагъэм кIэлъыгъэ п-
лъыжыным къыхуеджэн зэрыхуейри. «Но-
бэрей зэIущIэм хэтахэм фIыщIэ фхуэсщIыну 
сыхуейщ медицинэм, цIыхухэм дежкIэ мы-
хьэнэшхуэ зиIэ Iуэхум дызэрытепсэлъыхьам 
къыхэкIыу, - жиIащ абы. - Иджыпсту ди псэу-
кIэм зихъуэжащ, куэдым елъытащ ди узын-
шагъэр - ерыскъы тшхыми, гъащIэр зэрет-
хьэкI щIыкIэми, нэгъуэщIхэми. Абы къы-
хэкIыу гу-лъынтхуэ узыфэхэм гулъытэ хэха 
хуэтщIын хуейуэ къызолъытэ. Медицинэ Iэ-
натIэ пэрытхэм лэжьакIуэхэм лэжьыгъэшхуэ 
ящIэ, жэуаплыныгъэ яхэлъу. Ауэ зи гугъу 
тщIы IэмалыщIэхэр къэдгъэсэбэпу цIыхухэм 
дазэреIэзэм дэкIуэу, сымаджэм нэхъ щабэу, 
Iэдэбу епсэлъэнми мыхьэнэ иIэу къызо-
лъытэ. Узэрыгушхуэнщ ди медицинэ Iуэху-
щIапIэхэр нэгъуэщI щIыналъэхэм щапхъэ 
зэрахуэхъур. Хабзэубзыху IуэхущIапIэр сыт и 
лъэныкъуэкIи дыхьэзырщ зыфщIэдгъэкъуэ-
ну». 

БАГЪЭТЫР Луизэ.

2026 гъэм и япэ илъэс ныкъуэм щIэджы кIа кIуэхэм яIэ рыхьэну га зет-
хэмрэ жур налхэмрэ Iэ щы щIадз зэманым щIи дзащ. «Адыгэ псалъэ» 
 га  зе тыр зыIэ рыхьэну  хуей   хэм хъыбар фы до гъащIэ - абы Iэ щы щIэвдз 
 хъу нущ Уры сей  пощ  тым и дэтхэнэ IуэхущIа пIэми.

Мази 6-м «Адыгэ псалъэ» газетым и уасэщ:
унэм ныф хуахьыну фы хуей мэ - сом 1130-рэ кIэ пIейкIэ 82-рэ;
фэ езым пощтым къыщыф щтэ жынумэ - сом 1032-рэ кIэ пIейкIэ 18-рэ.

Ди индексыр П5894

Ди газетыр къезыгъэхьхэм папщIэ
тым, физкультурэм зыщра-
гъэужь, узыншагъэр щра-
гъэфIакIуэ комплексрэ 
спортзалу 12, спорт ухуэны-
гъэ убгъуахэу 61-рэ: спорт 
утыку цIыкIухэр, топ джэ-
гупIэхэр, къинэмыщIхэр. 

Лэжьыгъэм къыкIэлъы-
кIуэ илъэсми пащэнущ. Бе-
зенги, Зэрэгъыж къуажэ-
хэм спортзал щаухуэну я 
мурадщ, Жэмтхьэлэ дэтыр 
зэIузэпэщ ящIынущ. 

КъинэмыщIауэ, спорт 
утыку цIыкIухэр щаухуэнущ 
Дзэлыкъуэкъуажэ, Тэрч, 
Май, апхуэдэ дыдэу – Ла-
шынкъей, Хьэтуей, Ташлы-
Тала, Джэрмэншык, Там-
бовскэ къуажэхэм. 

Видеоконференц зэпыщIэныгъэм и Iэ-
малхэр къигъэсэбэпу, КъБР-м и Iэтащхьэ 
КIуэкIуэ Казбек дыгъуасэ хэтащ УФ-м и 
Къэрал Советым и комиссэм «Мэкъумэш 
хозяйствэ» унэтIыныгъэмкIэ къызэригъэ-
пэща зэIущIэм. Абы хэтахэр тепсэ лъы хьащ 
IэнатIэм и зыужьыныгъэм, абы лъэпкъ 
проектхэмрэ къэрал, щIыналъэ програм-
мэхэмрэ зэрыщагъэзащIэм, УФ-м Мэкъу-
мэш хозяйствэмкIэ и министерствэм къита 
хъыбархэр я тегъэщIапIэу. 

АПХУЭДЭУ къапщытащ къэралым ерыс-

къыкIэ и шынагъуэншагъэр къызэгъэпэ-
щыным хуэунэтIа лъэпкъ проектыр щIына-
лъэхэм мы илъэсым зэрыщагъэзэщIар. 
Къэбэрдей-Балъкъэрыр а проектым хэтщ 
«IэщIагъэлIхэмрэ АПК-мрэ» щIыналъэ про-
граммэмкIэ. Абы ипкъ иткIэ гъэзэщIа хъуащ 
мэкъумэш IэщIагъэхэм щыхурагъаджэ Iуэху-
щIапIэхэр иджырей техникэрэ технологие 
пэрытхэмкIэ къызэгъэпэщыным, мэкъумэш 
классхэр курыт еджапIэхэм къыщызэIухыным 
хуэгъэпса лэжьыгъэхэр.  

КъинэмыщIауэ, мэкъумэш IэнатIэм зе-

гъэужьыжыныр я мураду, ди щIыналъэм що-
кIуэкI а IэщIагъэм и пщIэр къэIэтыжыным 
хуэунэтIа лэжьыгъэ щхьэпэхэр. Абы и щап-
хъэщ Бахъсэн, Май, Тэрч районхэм я курыт 
школхэм къыщызэIуаха мэкъумэш класси 
4-р. Абы мы зэманым щоджэ 7 - 11-нэ клас-
схэм щIэс ныбжьыщIи I50-рэ. ЕгъэджакIуэхэм 
я улахуэм хущIагъу.  

Апхуэдэ Iуэху бгъэдыхьэкIэр, шэч хэмылъу, 
сэбэп хуэхъунущ мэкъумэш IэнатIэм зи-
ужьыжыным, абы епха IэщIагъэхэм пщIэ 
ягъуэтыжыным. 

Къэбэрдей-Балъкъэр Республикэм Нар-
котикхэм япэщIэтынымкIэ и комиссэм и зэ-
хуэс иригъэкIуэкIащ КъБР-м и Iэтащхьэ 
КIуэкIуэ Казбек.

Абы щытепсэлъыхьащ а унэтIыныгъэр зи 
нэIэ щIэтхэм ирагъэкIуэкI лэжьыгъэм. Щхьэ-
хуэу и гугъу ящIащ Аруан, Шэрэдж щIына-
лъэхэм наркотикхэм япэщIэтынымкIэ я ко-
миссэхэм я лэжьыгъэм кърикIуахэм.

Зэхуэсым гулъытэ хэха щыхуащIащ нарко-
тикхэр, псантхуэм егуауэ нэгъуэщI щхъухь 
 гуащIэхэр зрахьэлIэурэ зи узыншагъэр зэ-
тезыкъутэхэм, абы илIыкIхэм я бжыгъэр 
гъэмэщIэным хуэгъэзауэ зэфIагъэкIхэм. Теп-
сэлъыхьащ наркотикхэр хабзэншагъэкIэ игъэ-

кIыным пыщIа щIэпхъаджагъэхэр, абыхэм 
интернетыр къагъэсэбэпу зэщIэгъэуIуа гуп-
хэм ялэжьхэри яхэту, къыщIэгъэщыным и 
Iуэху зыIутми. ЩIалэгъуалэр Iуэху мыщхьэ-
пэхэм щыхъума хъун папщIэ щIэныгъэр и 
 лъабжьэу щыгъэгъуэзапхъэщ а  щхъухьхэр 
зищIысым, апхуэдэ зэIущIэхэр нэхъ щIэх-
щIэхыурэ егъэкIуэкIын, ныб жьы щIэхэр гуп 
мыинурэ зэхуэшэсауэ абы щIэгъэдэIун  хуейщ, 
щхьэхуэ-щхьэхуэури епсэ лъапхъэщ, щы-
жаIащ зэхуэсым.

 КъБР-м Наркотикхэм япэщIэтынымкIэ и ко-
миссэм хэтхэр зэIущIэм и кIэухым зэхъуэжащ 
адэкIэ зэрылэжьэнум теухуа я Iуэху еп-
лъыкIэхэмкIэ, къапэщыт къалэнхэр яубзы-
хуащ.

КъБР-м и Парламентым

Дызэкъуэту

Дунейм
щыхъыбархэр

Адэ  щIэинкIэ  псэуа  щыIэкъым.
Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

УФСБ-м  къет

ЗэпыщIэныгъэхэр
йофIакIуэ

Бишкек щызэхуэзащ Уры-
сейм и Президент Путин 
Владимиррэ Къыргъызста-
ным и Iэтащхьэ Жапаров 
Садыррэ. ЛIыщхьэхэр теп-
сэлъыхьащ къэралитIым я 
зэдэлэжьэныгъэм къри-
кIуа хэм, адэкIэ я зэпы щIэ-
ныгъэхэр зэрырагъэфIэ-
кIуэ нум. 

ПУТИН Владимир къи-
гъэлъэгъуащ экономикэ и 
лъэныкъуэкIэ зыужьыныгъэ 
хъарзынэхэр зэраIэр, урысей 
инвестицэхэр доллар мелар-
ди 2-м зэрынэсар. «Урысейр 
Къыргъызым и сату-эконо-
микэ IуэхущIэгъу нэхъы щ-
хьэщ. БлэкIа илъэсым къэ-
ралитIым зэдащIа сатум 
процент 13,6-кIэ хэхъуащ. 
Москварэ Бишкекрэ жы-
джэру щызэдолажьэ элек-
тростанц ухуэным, бжыгъэр 
зи лъабжьэ экономикэм, 
транспорт-логистикэ унэтIы-
ныгъэм. Гулъытэ хэха худощI 
шынагъуэншагъэ зэпыщIэ-
ныгъэхэм. Республикэм уры-
сей дзэ базэр зэрыщыIэр 
щIыналъэм и зэпIэзэ ры ты-
ныгъэмкIэ шэсыпIэщ», - 
жиIащ УФ-м и Президентым. 

Жапаров Садыр къыхи-
гъэщащ Урысейр я къэра-
лым и ныбжьэгъуу зэры-
щытар, иджыри апхуэдэу 
къызэрынэжыр. «Ди дежкIэ 
мыхьэнэшхуэ иIэщ Москва 
худиIэ пыщIэныгъэм. Ди 
цIыхубэм зыхащIэ унэтIыны-
гъэ куэдымкIэ, псом хуэ мы-
дэу энергетикэмрэ ерыс-
къыпхъэмкIэ, Урысейр дэIэ-
пыкъуэгъу къызэрытхуэхъур. 
Инфраструктурэ проектхэр 
гъэкIуэтэнымкIи Урысейр 
щIэ гъэкъуэнышхуэ къыт-
хуохъу. Апхуэдэу егъэджэны-
гъэмкIэ, щэнхабзэмкIэ, Iэп-
хъуэшапхъуэ политикэмкIэ 
ди зэдэлэжьэныгъэр, шэ-
чын шэу лъэныкъуитIымкIи 
щхьэпэщ», - жиIащ Жапаро-
вым. 

ЩэкIуэгъуэм и 27, махуэку

Урысей Федерацэм и тен-
джыз Iуфэ лъэсырыкIуэ-
дзэм и махуэщ

1946 гъэм къалъхуащ фи-
зико-математикэ щIэныгъэ-

хэмкIэ доктор, КъБКъУ-м и 
профессор Хьэжы Анатолэ.

1951 гъэм къалъхуащ 
 КъБР-м егъэджэныгъэмкIэ 
щIыхь зиIэ и лэжьакIуэ Дадэ 
Суфэдин.

1957 гъэм къалъхуащ жы-
лагъуэ лэжьакIуэ, Що джэ н-
цIыкIу Алий и цIэр зезыхьэ 
фондым и унафэщI Що-
джэн цIыкIу Леонид.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уэфIу щыщытынущ. 
 Хуабэр махуэм градуси 9 - 11, 
жэщым  градуси 5 щыхъу-
нущ.

ЩэкIуэгъуэм и 28, мэрем

ГущIэгъу зэхуэщIыным и 
дунейпсо махуэщ

1942 гъэм Къэбэрдей- 
Балъкъэр партизан гупыр 
Жэмтхьэлэ Ипщэ щыIэ 
нэмыцэ гарнизоным теуащ, 
хэщIыныгъэшхуи иратащ.

1926 гъэм къалъхуащ 
къэрал лэжьакIуэ, Къэбэр-
дей-Балъкъэрым щэнхаб-
зэмкIэ и министру, республи-
кэм и Совет Нэхъыщхьэм и 
Президиумым и секретару 
щыта Уэрсей Фаинэ.

1939 гъэм къалъхуащ хор-
мейстер, УФ-м щIыхь зиIэ и 
артист Бицу Юрэ.

1954 гъэм къалъхуащ 
 КъБР-м щIыхь зиIэ и ухуа-
кIуэ, техникэ щIэныгъэхэмкIэ 
кандидат, «Къэббалъ кърем-
строй» ОАО-м и уна фэщI 
 ГъуэплъащIэ Алексей.

1950 гъэм къалъхуащ 
 КъБР-м и цIыхубэ артисткэ, 
УФ-м щIыхь зиIэ и артисткэ, 
къэфакIуэ Iэзэ Шортэн Ал-
лэ.

1963 гъэм къалъхуащ 
 КъБР-м щIыхь зиIэ и журна-
лист, «Налшык» газетым и 
редактор нэхъыщхьэ Болэт 
Арсен.

1964 гъэм къалъхуащ 
къэрал лэжьакIуэ, политик, 
КъБР-м щIыхь зиIэ и юрист 
ДыщэкI Мадинэ.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уэфIу щыщытынущ. 
 Хуабэр махуэм   градуси 8 - 
10, жэщым градуси 4 щыхъу-
нущ.

КъБКъУ-м архитектурэмкIэ, ухуэ-
ныгъэмрэ дизайнымкIэ и инсти-
тутым Пащты Герман и цIэр зэрихьэу 
щыIэ лъэщапIэм и IэщIагъэлI нэ-
хъыщхьэ, КъБР-м и цIыхубэ худож-
ник, литографиемкIэ IэпщIэлъапщIэ 
Пащты Алим къыхуагъэфэщащ Ху-
дожествэхэмкIэ Урысей академием и 
дамыгъэ нэхъыщхьэу къалъытэ 
«Шувалов» медалыр, графикэ гъуаз-
джэм зиужьынымкIэ мыхьэнэшхуэ 
зиIэу къалъытэ «Литографикэ» Iуэху 
зэрызэфIихым папщIэ. 

СЫБЫРЫМ ГъуазджэхэмкIэ и къэ-
рал институт Хворостовский Дмитрий 
и цIэр зезыхьэм и «Графикэ» худо-
жественнэ факультетым и кафедрэм и 
студентхэмрэ егъэджакIуэхэмрэ, щIы-
налъэм и сурэтыщI ныбжьыщIэхэм па-
пщIэ мастер-классхэр Алим иригъэ-
кIуэкIащ, литографием и Iэмалхэм 
хигъэгъуазэу. Дерсхэр щекIуэкIащ 
Сыбырым ГъуазджэхэмкIэ и къэрал 
институтымрэ ХудожествэхэмкIэ Уры-
сей академием Красноярск, Уралым, 
Сыбырым, КъуэкIыпIэ Жыжьэм щиIэ 
щIыналъэ къудамэхэмрэ, гъуазджэм 
зегъэужьынымкIэ Хворостовский 
Дмитрий и цIэр зезыхьэ Красноярск 
фондыр и дэIэпыкъуэгъуу.

2022 гъэм щыщIэдзауэ 2024 гъэ 
пщIондэ мастер-классым хыхьэу гра-
фикэ лэжьыгъэхэхэр ягъэхьэзыращ. 
КъищынэмыщIауэ, абы хэтахэм «Выс-
кре бание по асфальту» техникэ щIэ-
щыгъуэмкIэ лэжьыгъэ 40 ящIащ. Ахэр 
щагъэлъэгъуащ Красноярск крайм и 
СурэтыщIхэм я зэгухьэныгъэм къызэ-
ригъэпэща выставкэм. Ахэр хагъэхьащ 
Пащты Алимрэ и гъэсэнхэмрэ я лэжьы-
гъэхэр щызэхуэхьэса «Литографикэ» 
каталогым. 

ХудожествэхэмкIэ Урысей академи-
ем щIыхь зиIэ и цIыху, профессор, 
 гъуазджэ щIэныгъэхэмкIэ доктор Мос-
калюк Маринэ жиIащ Алим и жэрдэм-
кIэ екIуэкI «Литографикэ» лэжьыгъэм 
и фIыгъэкIэ я IэпщIэлъапщIагъэм 
зэрыхагъэхъуар абы и дерсхэм едэIуа, 
и IуэхущIэкIэм кIэлъыплъа щIалэгъуа-
лэм. 

Пащты Алим дуней псом щыцIэ ры-
Iуэщ и Iэдакъэ къыщIэкIа графикэ, 
скульптурэ, керамикэ, фарфор, ви-
део-арт лэжьыгъэхэм я фIыгъэкIэ. 
 КъебжэкIыгъуейуэ куэдщ и IэрыкIхэм 
къыхуагъэфэща саугъэтхэр. Фигу 
къэд гъэкIыжынщи, Алим къызэры-
щIидзар графикэрат. ИужькIэ офорт, 
литографие, ксилографие, керамикэ 
лIэужьыгъуэхэри къигъэIэрыхуащ. Ви-
деоинсталляцэм теухуа лэжьыгъэ 
хьэлэмэт игъэхьэзыращ абы, фарфор 
скульптурэхэри хэту. Къапщтэмэ, фар-
форым зэрелэжьрэ илъэс тIощI мэхъу. 
Германием КерамикэмкIэ и музей 
цIэрыIуэм щекIуэкIа гъэлъэгъуэны-
гъэм скульптурэм теухуа и видеоин-
сталляцэхэр хагъэхьащ. Къищынэ-

мыщIауэ, фарфорым къыхэщIыкIа и 
скульптурэр музей бжэIупэм щагъэу-
ващ.

Курыт еджапIэмрэ сабий художест-
веннэ школымрэ Налшык къыщиуха 
нэужь, Пащт-Хъан Алим 1989 гъэм 
щыщIэдзауэ 1994 гъэ пщIондэ Красно-
ярск къалэм и художественнэ акаде-
мием щеджащ. Зыхэт гупым зэре-
фIэкIым и щыхьэту, абы академиер зы 
илъэскIэ нэхъ пасэу къиухащ. Литогра-
фиемрэ ксилографиемрэ триухуа и 
диплом лэжьыгъэр Красноярск щып-
хигъэкIа нэужь, студентхэр литогра-
фием хуригъэджэну а еджапIэм къа-
гъэнэжащ. 1999 гъэм щIалэр Германи-
ем и Галли къалэм гъуазджэхэмрэ ди-
зайнымкIэ щыIэ школ нэхъыщхьэм 
скульпторхэр щагъэхьэзыр и къуда-
мэм щеджащ (1999 - 2002 гъэхэм). А 
школ дыдэм медиа-артым, скульп-
турэм, графикэм зыщыхуигъэсащ. 
Галли къалэм щыIэ Геттинген инсти-
тутым щылэжьэну ирагъэблэгъащ. 
2007 гъэм щыщIэдзауэ сурэтыщIыр 
Галли щопсэу икIи щолажьэ. ИужькIэ, 
ар ирагъэблэгъащ Галли къалэм щыIэ 
Геттинген институтым щылэжьэну 
(Германие). ИлъэситIкIэ абы щылэжьа-
уэ, доцент цIэри къыхуагъэфэщауэ 

еджапIэм къыIукIыжащ, езым сурэт 
ищIыну зэман къызэрыхуэмынэжым 
къыхэкIыу. Германием аспирантурищ 
(скульптурэмкIэ, графикэмкIэ, медиа-
артымкIэ) къыщиухыжащ. 

Алим езым и закъуэуи нэгъуэщIхэм я 
гъусэуи и лэжьыгъэхэр егъэлъагъуэ, 
дунейпсо зэпеуэ зэхуэмыдэхэм жы-
джэру хэтщ. И IэдакъэщIэкIхэр дуней 
псом щекIуэкI гъуазджэ, щэнхабзэ 
зэхыхьэхэм щагъэлъагъуэхэм я нэ-
хъыфIхэм ящыщу къалъытэ зэры-
хъуам шэч хэлъкъым. Абы и зэфIэкIыр 
къалъытэурэ, саугъэт зэхуэмыдэхэр 
къыхуа гъэфэщащ. Пащтыр ДААД 
фондым и стипендиатщ, Нидерлан-
дым и «Тетероде график» саугъэтым и 
лауреатщ. Бёль Генрих и Фондым и 
грантыр, Германием и Кётен къалэм 
скульпторхэм я зэпеуэ щекIуэкIам и 
япэ саугъэтыр (2001 гъэ), Дрезден ме-
диа-артымкIэ къыщызэрагъэпэща ду-
нейпсо фестивалым и къэпщыта-
кIуэхэм я саугъэтыр (2001 гъэ), «Бу-
га-2007» зэпеуэм и етIуанэ саугъэтыр 
къихьащ. Урысейм ХудожествэхэмкIэ 
и академием и дыщэ медалыр (2014 
гъэ) къыхуагъэфэщащ. Керамикэм те-
ухуауэ илъэситI къэс зэ Корее Ипщэм 
щрагъэкIуэкI дунейпсо зэхыхьэм ща-
гъэлъэгъуащ Алим и лэжьыгъэ, икIи 
дыжьын саугъэт къыщихьащ абы. 

Пащтым и лэжьыгъэхэр Штутгарт и 
къэрал галереем, Финляндием и Ос-
троботнийскэ музейм, Художествэхэм-
кIэ Урысей академием, Дивногорск 
муниципальнэ музейм, Саксония-Ан-
хальт музейм, Корее Ипщэм керами-
кэмкIэ цIэрыIуэ и Ичхон къуажэм щыIэ 
фондым щахъумэ.

Иджыблагъэ абы «Шувалов» меда-
лыр (ХудожествэхэмкIэ академием и 
япэ унафэщIу щыта Шувалов Иван и 
цIэкIэ ятыр) къызэрыхуагъэфэщар 
щыхьэт тохъуэ Пащты Алим урысей-
псо, дунейпсо гъуазджэм хэлъхьэны-
гъэфIхэр зэрыхуищIым, щIэблэм 
 гъуазджэмкIэ яIэ щIэныгъэм зэрыхи-
гъахъуэм. 

Ди хэкуэгъу художникым и цIэр 
дяпэкIи куэдрэ къраIуэну ди гуапэщ.

ТЕКIУЖЬ  Заретэ.

Дуней псом щыцIэрыIуэщ Алим

Мы дунеишхуэм цIыхум нэ-
хърэ нэхъ лъапIэ тету къы-
щIэкIынкъым. Гугъуехь пэ-
щIэхуам уигурэ уи псэрэ 
 къабгъэдэкIыу зыщIэбгъэ-
къуэныр, абы удэIэпы къу-
ныр псапэщ икIи гуапагъэщ. 

АПХУЭДЭЩ зи гугъу фхуэс-
щIыну бзылъхугъэм и Iуэху-
щIафэр. Ар Аруан щIыналъэм 
хыхьэ Лэскэн ЕтIуанэ къуа жэм 
щыпсэу Алимхэ Аллэщ. Ар гу-
щIэгъу, гулъытэ зы хэлъ цIыху 
щыпкъэщ жытIэмэ дыкъэпцIэ-
ну къыщIэкIынкъым икIи 
 Хэкум и  хъу макIуэхэм я уна-
гъуэхэм я жы лагъуэ зэгухьэны-
гъэм Къэ  бэрдей-Балъкъэрым 
щиIэ и къудамэм и унафэщIщ. 
 КъБР-м щыщу дзэ Iуэху хэхам 
хэт ди зауэлIхэмрэ зи щхьэ гъу-
сэ, зи бын хэкIуэдахэм я уна-
гъуэхэмрэ Аллэ, гупышхуэ зэ-
хишауэ, зэрахузэфIэкIкIэ ядо-
Iэпыкъу. Абы и IуэхущIафэ да-
хэр зи гум дыхьэ дэтхэнэри 
 гъусэ хуохъу, псапэ ящIэну 
къыкъуоувэ. А цIыхубз гуа-
щIафIэм къытхуиIуэтахэм адэ-
кIэ щыгъуазэ фыхуэт щIынщ.

- Мы Iуэхур зэредгъажьэрэ 
илъэсищ мэхъу. Си закъуэ 
 къарукIэ зыри схузэфIэкIы-
нутэкъым, щIэгъэкъуэн схуэ-
хъуа цIыху гуэщIафIэхэр мы-
хъуатэмэ. Ахэр дамэу стету 
жыпIэ хъунущ. Сыхуейт абы-
хэм я цIэ къисIуэну: Жэмыкуэ 
Алим псапэ хуэщIэу къра-
хьэлIа хьэпшыпхэр СВО-м хэт-
хэм я деж нэгъэсынымкIэ 
жэуап зыхьщ; Мэмбэт Мурат 
ди лэжьыгъэ псор зэзыгъэ-
уIущ; ПащIэ Заирэ си къуэ-
дзэщ; псапэ зыпылъ дэIэпы-
къуныгъэмкIэ къудамэм и 
уна фэщIщ Хьэту Астемыр; 
СВО-м щыIэхэм я бынхэм 
пап щIэ «IBE Pone» и фIэщы-

гъэу къызэрагъэпэща, интер-
нет Iэмалхэм щыщагъэгъуазэ 
дерсхэр езыгъэкIуэкIыр Къэ-
рэ мырзэ Алимщ. Апхуэдэ 
дерсхэр зэкIэ здэщыIэр Нал-
шыкрэ Нарткъалэрэщ. Ауэ ад-
рей жылэхэми къыщызэра-
гъэпэщыну я мурадщ. Къэ-
шыр гъэ Арсенрэ Мкртчян 
Эдуардрэ ди юристщ, волон-
тё ру мэлажьэ Мэшыкъуэ 
Алинэ, Зэгъэщтокъуэ Аскэр, 
Къущхьэ Маликэ, Алимэ Ри-
аннэ сымэ, нэгъуэщIхэри. Мы-
хэр си щIэгъэкъуэну зыдогъэ-
захуэ, дотх, добж СВО-м хэт-
хэм иридэIэпыкъуну кърахьэ-
лIэр. Псоми къалэн зырызыхэ 
догъэзащIэ. Дэ махуэ къэс до-
лажьэ, щэбэтымрэ тхьэма-
хуэмрэ къищынэмыщIа. Нал-
шык ди хэщIапIэр здэщыIэр 
Лениным и уэрамым тет унэ 
53-нэрщ. Нарткъалэ - Ахъмэ-
тым и цIэр зезыхьэ уэрамым 
тет унэ №20-м. Абы щытхуха 
пэшыр Аруан щIыналъэ адми-
нистрацэм и тхьэмадэ ЛIы-
жьы къуэ Хьэзрит къыдитащ. 

Дзэ Iуэху хэхам хэтхэм, абы 
зи щхьэ хэзылъхьахэм я уна-

гъуэхэм защIыдогъакъуэ, ди 
юристхэр ядоIэпыкъу пщIэн-
шэу. Тхьэмахуэм хуэзэу зы 
 махуэ хэтхауэ дэIэпыкъуэгъу 
хуей цIыхухэр абыхэм я деж 
къокIуалIэ. 

Къуажэдэс гуащIэры псэу-
хэу зи бын, зи щхьэгъусэ зы-
фIэкIуэдахэр, я гур икъуты-
хьауэ я псэр яфIэмыIэфIыж 
жыхуаIэм хуэдэу къэнат. Гуа-
уэр зи псэм щызыгъэвхэр 
Iуэхум къыхэсшащ, гъащIэм 
нэгъуэщIынэкIэ езгъэплъы-
жынщ, а мафIэ лыгъэм хэт-
хэм папщIэ зы Iуэхугъуэ гуэр-
хэр дызэдэIэпыкъуу длэжьмэ, 
езыхэри абы тригъэунщ, икIи 
псапэ хъунщ жысIэри, зы 
гупышхуэ къуажэм къыщызэз-
гъэпэщащ. Ди щIыналъэм 
икIауэ СВО-м хэт зауэлIхэм 
шхынкIэ, щыгъынкIэ, хущхъуэ 
хэкIхэмкIэ дадэIэпыкъуну му-
рад тщIати, ар зэман кIэщIым 
къыриубыдэу зэдгъэхъулIащ. 
Псапэ зыпылъ Iуэхум цIыху -
хэр къыхохьэ, жэщ-махуэ 
ямы Iэу яхузэфIэкIыр къра-
хьэлIэ. Ахэр ди щIалэхэм 
щахуэт шэкIэ куэдрэ къохъу 

мафIэ лы гъейм дыщыхэхуэ. 
Апхуэ дэу зэгуэрым дыздэ-
кIуэм зэ хэуэ гуащIэм дыхэ-
хуэри уIэгъэ хьэлъэ сыхъуауэ 
щытащ. Ауэ сызэрыхъужу 
пысщэжащ мы Iуэхум. 

Мазэм хуэзэу тIэу-щэ дыще-
жьэ къохъу. СВО-м хэт щIа-
лэхэм щхьэкIэ зэхуэтхьэсар 
зышэхэм срагъусэщ сытым 
дежи. Мыри къыхэзгъэщыну 
сыхуейт: дэ дапщэщи дэIэпы-
къуэгъу тхуохъу зи цIэ къисIуа 
ЛIыжьыкъуэ Хьэзрит, «Эр-
пак» ЗАО-м и унафэщI Ерчэн 
Хъусен, «Урысей зэкъуэт» пар-
тым и «Молодая гвардия» ор-
ганизацэм Аруан районым 
щиIэ къудамэм и унафэщI 
 Ерчэн Аслъэнбэч, Шэрэдж 
районым и администрацэм и 
унафэщI Кульбаев Алан сы-
мэ. Республикэм ит курыт 
еджапIэхэм щезыгъаджэ хэм-
рэ щеджэ цIыкIухэм я адэ-
анэхэмрэ зэрахузэфIэкIкIэ 
зыкъытщIагъакъуэ. Гугъу зе-
зы гъэхьхэм, псапэ зыпылъ 
Iуэхум дыхэтынщ, жызыIэ дэт-
хэнэми фIыщIэшхуэ яхузощI. 

КЪАНКЪУЛ  Раисэ.

Гулъытэрщ  нэхъапэр

Сом мелуан 22-м
щIигъу 

Экономикэм пыщIа щIэп-
хъаджагъэхэр къыщIэгъэ-
щыным теухуа Iуэхухэр ира-
гъэкIуэкIыу Урысей ФСБ-м и 
управленэу КъБР-м щыIэм, 
КъБР-м щыIэ МВД-м я лэ-
жьакIуэхэм къызэпаудащ 
ХьэцIыкIу А. А. и цIэр зе-
зыхьэ Шэджэм район сыма-
джэщым и лэжьакIуэу плIым 
ялэжь хабзэншагъэр. 

ЗЭРАУБЗЫХУАМКIЭ, Iуэху-
щIапIэм и лэжьакIуэхэм 2019 - 
2023 гъэхэм къриубыдэу, ула-
хуэм ехьэлIа хъыбар нэпцIхэр 

реестрым къыщагъэлъа-
гъуэурэ, сом мелуан 22,5-м 
щIигъу зыкIэщIаупщIащ. 

КъБР-м и Шэджэм район 
судым и унафэ къару зы-
гъуэтам ипкъ иткIэ, Бер М. Р., 
Ало Л. А. сымэ УФ-м и УК-м и 
159-нэ статьям и 4-нэ Iыхьэм, 
292-нэ статьям и 1-нэ Iыхьэм 
къыщыхьа щIэпхъаджагъэ-
хэр ялэжьауэ къалъытащ икIи 
ямыгъэтIысу илъэси 3 тралъ-
хьащ, зыщIэгупссыжыну; 
Пщынокъуэ И.М., Долэт М. И. 
къуаншэу къалъытащ УФ-м и 
УК-м и 33-нэ статьям и 5-нэ 
Iыхьэм, 159-нэ статьям и 4-нэ 
Iыхьэм къыщыхьа щIэпхъа-
джагъэхэр ялэжьауэ. Абыхэм 
условнэу илъэси 2-рэ мази 
6-рэ тралъхьащ.

Къэбэрдей-Балъкъэрым и промышленность псын-
щIэм и IэнатIэхэм къыщIагъэкI продукцэм и куэда-
гъымкIэ Кавказ Ищхъэрэм япэ увыпIэр щи Iыгъщ. 
Дызэрыт илъэсым и щIышылэм - фокIадэм 
 къриубыдэу нэгъуэщI щIыналъэхэм хурагъэшащ 
сом меларди 9,3-рэ и уасэ щыгъыныгъуэхэр, нэ-
гъуэщI хьэпшыпхэр. Нэгъабэ и апхуэдэ пIалъэм 
яхузэфIэкIам нэхърэ процент 1,6-кIэ нэхъыбэщ ар . 

РЕСПУБЛИКЭМ и промышленность псынщIэм хохьэ 
IуэхущIапIэу 84-рэ, уней хьэрычэтыщIэу 180-рэ икIи 
абыхэм зэхэту цIыху мини 3-м щIигъу щолажьэ. Ди 
щIыналъэм и мызакъуэу, къэралым и адрей щIына-
лъэхэми ящыщ куэд ди дэрбзэрхэм къызэрагъэпэщ 
фIагъ лъагэ зиIэ продукцэхэмкIэ.

Къыхэдгъэщынщи, КъБР-м промышленность псын-
щIэм жыджэру зэрызыщиужьым и щыхьэтщ абы 
къыщIигъэкI продукцэм и куэдагъымкIэ Кавказ Ищ-
хъэрэм зэкIэлъыпыту япэ увыпIэр иджы етIуанэу зэры-
щиубыдар. 

ХЬЭЩЫКЪУЕЙ  Олег.

Налшык, Сабийхэмрэ ныбжьыщIэ-
хэмрэ творчествэмкIэ я уардэунэм, 
щекIуэкIащ мылъку къегъэщIыным 
емыпха зэгухьэныгъэхэм я лIыкIуэхэр 
зыхэта зэIущIэ. Зэхуэсахэм яхэтащ 
республикэм и Парламентымрэ Пра-
вительствэмрэ я лIыкIуэхэр, министр-
хэр, жылагъуэ лэжьакIуэхэр, къулы-
къущIэхэр. Ар къызэригъэпэщащ 
 КъБР-м Лъэпкъ Iуэхухэмрэ жылагъуэ 
проектхэмкIэ и министерствэм. ЗэIу-
щIэр яублащ Урысей Федерацэмрэ 
Къэбэрдей-Балъкъэрымрэ я гимн-
хэмкIэ. 

- МЫЛЪКУ къегъэщIыным емыпха 
жылагъуэ зэгухьэныгъэхэм, хабзэу-
бзыху, гъэзэщIакIуэ органхэм, щIыпIэ 
самоуправленэхэм, хъыбарегъащIэ Iэ-
натIэхэм я зэпыщIэныгъэ-зэдэлэжьэны-
гъэхэм теухуауэ екIуэкIынущ мы зэIу-
щIэр. Мурад нэхъыщхьэу зыхуэд  гъэу-
выжри иджырей зэхэтыкIэ дахэ гъэбел-
джылыныр, цIыхухэр жылагъуэ Iуэхухэм 
зрапщытыным тегъэгушхуэныр, рес-
публикэм и цIыхухэм зызэщIагъэ къуэ-
ным къыхуеджэныр аращ, - жиIащ ар 
езыгъэкIуэкIа Къэжэр Артур зэIущIэр 
къыщызэIуихым. 

КъБР-м Лъэпкъ Iуэхухэмрэ жылагъуэ 
проектхэмкIэ и министр КIурашын Ан-
зор тепсэлъыхьащ и нэIэ щIэт минис-
терствэм утыку къралъхьа Iуэхугъуэм 
теухуауэ щалэжьхэм, ирагъэкIуэкI зэ-
пеуэхэм, министерствэм НКО-хэм зэры-
зыщIигъакъуэм, республикэм жыла-
гъуэ гъащIэр щызэпIэзэрытын папщIэ 
апхуэдэ зэгухьэныгъэхэм къалэнышхуэ 
зэрагъэзащIэм. 

- Нобэ республикэм щыIэщ мылъку 
къегъэщIыным емыпха зэгухьэныгъэ 
942-рэ. Илъэс кIуам 940-рэ диIащ. Зэ-
гухьэныгъэ 300-м хуэдизыр республи-
кэм и къалэхэмрэ районхэмрэ що-
лажьэ, 120-р Налшык щыIэщ, зэгухьэ-
ныгъи 100 хуэдизым къэрал регистрацэ 
ямыIэу Iуэху ялэжь. 

Мы гъэм и жэпуэгъуэм урысейпсо 
зэхыхьэм къыщыпсалъэу ди къэралым 
и Президент Путин Владимир жиIауэ 
щытащ мыпхуэдэу: «Граждан жыла-
гъуэкIэ дызэджэм щIэ къэгъэщIыным, 
лъапIэныгъэхэр хъумэным теухуауэ 
иIэщ къару къызэрымыкIуэ. Абы къэрал 
гулъытэр щIыгъужмэ, зыужьыныгъэм 
теухуауэ къэунэху Iэмалхэм нэхъри 
 заубгъу». 

Ди республикэм щокIуэкI Урысей 
 Федерацэм и Президент Путин Влади-
мир и псалъэхэм я купщIэр нэрылъагъу 
зыщI Iуэхугъуэхэр. Лъэпкъ Iуэхухэмрэ 
жылагъуэ проектхэмкIэ министерствэм 
илъэс къэс ирегъэкIуэкI жылагъуэ зэ-
гухьэныгъэхэм я къарум хэзыгъахъуэ, 
ахэр къызэдэгъуэгурыкIуэнымкIэ сэбэп 
хъу Iуэху зэхуэмыдэхэр. КъБР-м и Пра-
вительствэм нэхъыбэ дыдэу и нэIэ зы-
тетхэм ящыщщ мылъку къегъэщIыным 
емыпха жылагъуэ зэгухьэныгъэхэм за-
щIэгъэкъуэныр. Зэгухьэныгъэхэм ира-
гъэкIуэкI Iуэху щхьэпэхэр щIэгъэбыдыщ 
юридическэ чэнджэщхэмкIэ, къинэ-
мыщIауэ НКО-хэм я лIыкIуэхэм я щIэны-
гъэм щыхагъахъуэ утыкухэри хуит хуа-

щIыр. НобэкIэ зи гугъу тщIы зэгухьэны-
гъэхэм папщIэ къэралым къыдит Iэмал-
хэр псори гъэзэщIа мэхъу. Псалъэм 
папщIэ, мы гъэм НКО-м хэтхэм я щIэны-
гъэр щыхагъахъуэ курситI едгъэкIуэ-
кIащ, тIум щыгъуэми федеральнэ щIэ-
ныгъэлIхэр къедгъэблагъэу. Мылъку 
къегъэщIыным емыпха зэгухьэныгъэ-
хэм жылагъуэм и щыIэкIэ-псэукIэм 
щхьэпэ лэжьыгъэ зэрызэфIахын ахъшэ 
яIэрыхьащ. 

2025 гъэм ди министерствэм ири-
гъэкIуэкIащ унэтIыныгъэ зэхуэмыдэхэм 
тет зэпеуитху. НэхъыфIу къалъыта Iуэху-
гъуитхум трагуэшащ ахъшэу сом мел-
уан 17,5-рэ. Щхьэхуэу укъытеувыIэ хъу-
нущ республикэм щыIэ НКО-хэр феде-
ральнэ программэхэм зэрыхэтым. Пса-
лъэм щхьэкIэ, Президентым и гранткIэ 
къызэрагъэпэщ зэпеуэм. 2024 гъэм 
грант хуэфащэу къалъытащ жэрдэмит-
хум, икIи ар гъащIэм хэзыхьэнухэм сом 
мелуан 14,2-р трагуэшащ. Мы гъэм 
апхуэдэ федеральнэ зэпеуэм къиутIы-
пща мылъкур сом мелуан 16-м щIи-
гъуащ. КъыжыIапхъэщ, республикэм 
щекIуэкI жылагъуэ, политикэ Iуэхугъуэ-
хэм НКО-хэр жыджэру хэтыныр дэ 
къызэ рызэдгъэпэщыр, зэгухьэныгъэ-
хэм я лIыкIуэхэр щэнхабзэм ехьэлIа 
зэIущIэхэм къызэредгъэблагъэр, - жи-
Iащ КIурашыным. Абы къыхигъэщащ 
НКО-м теухуауэ министерствэм илэжь-
хэр «СОНКО» реестрым зэрыхегъэубы-
дар. 

Урысей Федерацэм и Президентым и 
Аппаратым и полномочнэ лIыкIуэу 
 КИФЩI-м щыIэ, КъБР-м и федеральнэ 
инспектор КъуэщIысокъуэ Тимур жи-
Iащ НКО-хэм я IуэхущIафэхэр гъащIэм 
щыщ зэрыхъуар, узыншагъэм, егъэ-
джэныгъэм, псапэ щIэным, волонтёр-
хэм епхауэ абыхэм ялэжьхэр псом 
хуэмыдэу зэрыщхьэпэр. Къыхигъэщащ 
щIалэгъуалэм заужьынымкIэ НКО-хэм 
я лэжьыгъэхэм мыхьэнэшхуэ зэраIэр, 
сыту жыпIэмэ, ныбжьыщIэхэм я гупсы-
сэ утыку псалъэ, Iуэху ящIыфу, дэIэпы-
къуныгъэ хуэныкъуэм гу лъатэу, я къа-
рум къихьыну къалъытэм зрапщыту 
абы егъасэ. 

Дунейпсо Адыгэ Хасэм и тхьэмадэ 
Сэхъурокъуэ Хьэутий зэIущIэм къы-
щы псэлъащ къэралым, республикэм 
шынагъуэншагъэр щыхъумэным теуху-
ауэ мылъку къегъэщIыным емыпха 
жылагъуэ зэгухьэныгъэхэм ягъэзащIэ 
къалэнхэр зэрыиным теухуауэ. НКО-м 
хэтхэм, Iуэху щызылэжьхэм я гугъу щи-
щIым къыхигъэщащ ди къэралым 
лъэпкъ зэмылIэужьыгъуэ куэд зэры-
щыпсэур къулеягъэу къызэрилъытэри.

- Урысейм дежкIэ къулеягъэшхуэщ 
абы щыпсэу лъэпкъхэр, абыхэм я зэ-
хуаку зэгурыIуэ дэлъынри псом нэ-
хъыщхьэщ. Мыбдежым нэхъыщхьэ 
дыдэр дэтхэнэ лъэпкъым къыхэкIами 
къэралым папщIэ мыхьэнэ зэриIэр, 
жылагъуэм теухуауэ къалэн щхьэхуэхэр 
и пщэм къызэрыдэхуэр, жэуап зэри-
хьыр нэсу зыхищIэнырщ. Къэралым зэ-
гурыIуэ илъыным, лъэпкъ зэмылIэужьы-
гъуэм къыхэкIахэр мамыру къызэдэ-
гъуэгурыкIуэным теухуауэ ди лэжьы-

гъэр гъэсэныгъэми егъэджэныгъэми 
епхауэ щытыпхъэщ. Урысей Федера-
цэм и Президент Путин Владимир зэри-
гъэбелджылащи, СВО-м нэмыщI, етIуа-
нэу гулъытэ нэхъыбэ дыдэ зыхуэщIып-
хъэу щыIэр лъэпкъхэм я зэхущыты-
кIэрщ. НэхъыфI, нэхъ лъэщ дыхъун 
папщIэ дызэкъуэувэн хуейщ, - жиIащ 
Сэхъурокъуэм. 

СКФО-м, Кърымым, Севастополь 
Лъэпкъхэм я IуэхухэмкIэ федеральнэ 
агентствэм къалэм я щIыналъэзэхуаку 
управленэм и унафэщI къалэнхэр зы-
гъэзащIэ Гусев Илья къыщыпсалъэм 
къыхигъэщащ цIыхубэм жылагъуэ зэгу-
хьэныгъэхэм я дзыхь зэрырагъэзыр. Ар 
ехьэ лIащ спортми, узыншагъэми, егъэ-
джэ ныгъэми, волонтёр лэжьыгъэми, 
нэгъуэщI хэми. 

- А гупсысэм щыхьэт тохъуэ КIурашын 
Анзор и нэIэ щIэт министерствэм НКО-
хэм заужьын папщIэ иригъэкIуэкI Iуэху-
гъуэ псори, - жиIащ абы.

Къэжэр Артур къэпсэлъам и Iуэху 
еплъыкIэр диIыгъащ, икIи жиIащ 
гъэсэныгъэм теухуауэ чэнджэщхэр 
щызэхуэхьэса тхылъ адэ-анэхэм папщIэ 
республикэм къыщыдагъэкIамэ, ари 
щIэблэр гъуэгу захуэ тегъэувэнымкIэ зы 
IэмалыфIу къызэрилъытэр. 

КъБР-м и Жылагъуэ палатэм и уна-
фэщI Берд Хьэзрэталий тепсэлъыхьащ 
зэIущIэм и къалэнымрэ и мыхьэнэмрэ. 

- Иужьрей илъэсхэм мыпхуэдэ зэIу-
щIэр республикэм и жылагъуэ 
лэжьакIуэхэм я гупсысэр хуиту щаIуатэ 
утыкушхуэ хъуащ. Иджы Iэмал щыIэщ 
цIыхухэм я псэукIэр ефIэкIуэным езы-
хэм халъхьэфынум, абы папщIэ зыхуэ-
ныкъуэхэм тыншу тепсэлъыхьыну. 
Илъэс къэс нэхъыбэ мэхъу КъБР-м 
щыIэ жылагъуэ зэгухьэныгъэхэм хы-
хьэхэм я бжыгъэр. Абы дыщогуфIыкI, 
дауи. Гу лъыботэ НКО-хэм я Iуэху-
щIафэхэр зэрыкIуатэм, лэжьыгъэшхуэ 
зызрапщытхэм хъарзынэу ахэр зэры пэ-
лъэщым. Жылагъуэ лэжьакIуэхэм гу-
лъытэ зыхуащI Iуэхугъуэхэм ящыщу 
къыхэзгъэщыну сыхуейщ ахэр щIэх-
щIэхыурэ СВО-м щыIэ ди щIалэхэм зэ-
ралъэIэсыр, зэрадэIэпыкъур, зыхуэны-
къуэ щыгъын хуабэ, хьэпшып, ерыскъы 
жыпIэми, зэрыхурагъашэр. 

Мылъку къегъэщIыным емыпха зэ-
гухьэныгъэхэр къызэрыунэхурэ илъэс 
30 мэхъу. КъикIуа гъуэгуанэм дрип-
лъэжыну, адэкIэ зэрызедгъэужьынум 
дытепсэлъыхьыну и чэзущ, - жиIащ 
Берд Хьэзрэталий. 

КъБР-м и Парламентым щэнхабзэм-
кIэ, жылагъуэмрэ хъыбарегъащIэ поли-
тикэмкIэ и комитетым и унафэщI Те-
куев Амырбий тепсэлъыхьащ Урысейм 
щыпсэу лъэпкъхэм я зэхуаку дэлъ ныб-
жьэгъугъэм, апхуэдэ зэхущытыкIэр гъэ-
быдэным жылагъуэ зэгухьэныгъэхэри 
зэрыхэлэжьыхьым. 

- Лъэпкъ куэдым къахэкIахэр ди рес-
публикэм дызэрыщыпсэур къарущ, 
 нэхъ лъэщ дызыщIщ, - жиIащ абы. 

АдэкIэ зэIущIэм и лэжьыгъэм щыпа-
щащ секцэ щхьэхуэхэм. 

ГУГЪУЭТ  Заремэ,
Сруэтхэр  Къарей  Элинэ  трихащ.

Жылагъуэ зэгухьэныгъэхэм я къарур

УФ-м и Рособрнадзорым и унафэщI Муза-
ев Анзор зэрыжиIамкIэ, гуманитар унэтIы-
ныгъэхэм щIэтIысхьэну зи мурад еджа-
кIуэхэм тхыдэмкIэ экзамен ятын щыщIадзэ-
нур 2027 гъэрщ. 

- А ЖЭРДЭМЫР къыщыхалъхьар мы гъэра-
щи, 2026 гъэм курыт еджапIэр къэзыухынухэм 
ятынур обществознаниерщ. Иджыпсту щы-
щIэдзауэ абы зыхуэвгъэхьэзырмэ, фымыгу-
завэ, етIанэгъэ фхуэтынущ экзаменыр. Обще-
ствознаниемкIи тхыдэмкIи зывгъэхьэзырмэ, 
фи Iуэхур куэдкIэ нэхъ тынш хъунуращ. ЩыIэщ 
еджапIэ нэхъыщхьэ а тIум языхэзым ухэдэн 
хуейуэ къагъэуву, - жеIэ Музаевым. 

КъищынэмыщIауэ, унафэщIым еджакIуэ-
хэмрэ адэ-анэхэмрэ къыхуреджэ иджыпсту 
щыщIэдзауэ еджапIэ нэхъыщхьэхэм зэры-
щIэтIысхьэ хабзэхэм фIыуэ зыщагъэгъуэзэну. 
Абы зэрыжиIамкIэ, 2027 гъэм курыт еджа-
пIэхэр къэзыухыу гуманитар унэтIыныгъэхэм-
кIэ еджапIэ нэхъыщхьэ щIэтIысхьэну зигу 
илъхэм экзамен зэратынур тхыдэмкIэщ. 

Къыхэгъэщыпхъэщ экзамен тыгъуэм теу-
хуауэ хабзэхэм зэхъуэкIыныгъэ зэрагъуэтари. 
Псалъэм папщIэ, нэхъапэм экзаменхэр на-
къыгъэ мазэм тын щIадзэу щытамэ, 2026 
гъэм мэкъуауэгъуэм 1-м нэхъ пасэу яублэу 
ядэнукъым. 

- Накъыгъэ мазэм и махуэшхуэхэмрэ гъэ 
еджэгъуэм и кIэм деж цIыхухэм къалъыкъуэкI 
къалэнхэмрэ адэ-анэхэми, еджакIуэхэми, 
егъэджакIуэхэми яхузэдэхьыркъым. ПIащIэу, 
гузавэу «иужьрей уэзджынэм» зыхуагъэ-
хьэзырын хуей мэхъури, егъэгужьей. ЕГЭ щат 
курыт еджапIэу мини 7-м щIигъу диIэщ. 
Абыхэм илъэсым и пэм щIадзэри, зыхуа-
гъэхьэзыр жэуаплыныгъэшхуэ зыпылъ а Iуэху-
гъуэм. Зи гугъу тщIахэр къыщыхыхьэжкIэ, 
 къалэн тIуащIэ я пщэ къыдохуэ апхуэдэ еджа-
пIэхэм щылажьэхэмрэ щеджэхэмрэ. Псори 
къэтлъытащ, зэпэтшэчащ, щIыналъэ уна-
фэщIхэм дечэнджэщащ. 2026 гъэм мэкъуауэ-
гъуэм и 1-м экзаменхэр щIадзэнурэ, бадзэуэ-
гъуэм и 5 пщIондэ ятынущ, къыкIэлъыкIуэ 
 махуитIыр зы экзамен зытыжын хуейхэм я ма-
хуэщ. Дыхэплъэжынуи тхузэ фIэкIынущ, дыгу-
вэркъым, ныбжьыщIэхэми я тхылъхэр еджа-
пIэ нэхъыщхьэм иратыну зэман къахуэнэнущ, 
къыкIэрыдгъэхунукъым. Абы хэм я нэхъыбэм 
тхылъхэр онлайн жыпхъэм тетущ зэратри, 
уеблэмэ я Iуэхур щыдгъэпсын щIэнущ, сыту 
жыпIэмэ, къахьа балл бжыгъэхэр а сайтым 
асыхьэту идолъхьэ. Нэгъабэ иужьрей экзаме-
нхэм кърикIуар интернетым щралъхьар ба-
дзэуэгъуэм и 19-рщ, псалъэм папщIэ. ЕджапIэ 
нэхъыщхьэ щIэхуахэр наIуэ къыщыхъур ба-
дзэуэгъуэм и 25-рщ. ЗыщIыпIи зыри къыкIэ-
рыхунукъым, ущIэгузэвэни хэлъкъым, - тре-
гъэ чыныхь Музаевым. 

НыбжьыщIэм къихьа балл бжыгъэмкIэ 

мыарэзымэ, зы предметымкIэ экзаменыр 
итыжыну хуитщ. А хуитыныгъэр УФ-м и Прези-
дентым и унафэкIэ къыхалъхьа Iуэхугъуэщи, 
зимыхъуэжу къэнэнущ. ЗэрыжытIащи, ар ба-
дзэуэгъуэм и 6-7-м техуэнущи, махуэ лей 
къыщIагъуныр Iэмалыншэу щыткъым, . 

Иджыри зы Iуэхугъуэ щыIэщ адэ-анэхэр 
 къигъэгузавэу. Ар 2025 гъэм и экзаменхэр 
зэфIэкIа нэужь, ЕГЭ-м фIы и лъэныкъуэкIэ зе-
гъэужьын папщIэ къыхалъхьа гупсысэхэм 
ящыщщ. Зи гугъу тщIыр - урысыбзэмкIэ экза-
меныр, математикэм хуэдэу, лIэужьыгъуитIу 
гуэшын хуейуэ зэрыжаIэрщ. 

- Ди къэпщытакIуэхэри егъэджэныгъэмкIэ 
министерствэм и лэжьакIуэхэри арэзыкъым 
абыкIэ. УрысыбзэмкIэ экзаменыр нэхъ зы-
теублахэм ящыщщ икIи илъэс куэд щIауэ балл 
хъарзынэхэр къызэрагъэлъагъуэ дерсщ, - 
жеIэ Рособрнадзорым и унафэщIым. 

Хъыбар нэпцI гуэрхэри къэIуагъэххэщ. 
ЦIыхухэр щIоупщIэ, Луганс щыпсэухэм папщIэ 
экзаменхэр нэхъ щабэу екIуэкIыну пIэрэ жаIэ-
ри. Языныкъуэхэр щогугъ урысыбзэмкIэ экза-
меным хэт упщIэхэмрэ абыхэмкIэ ягъэув балл-
хэмрэ цIыхур щыпсэу щIыналъэм зыгуэркIэ 
епхауэ. 

- Илъэс куэд щIауэ къокIуэкI а псалъэма-
къыр. Псалъэм папщIэ, жаIэ КъуэкIыпIэ Жы-
жьэмрэ Кавказ Ищхъэрэмрэ щыпсэухэр къа-
лащхьэм и еджапIэ нэхъыщхьэхэм щIэмы-
тIысхьэфын хуэдэу экзаменхэр нэхъ къытра-
гъэхьэлъэу, упщIэ нэхъ гугъу дыдэхэр 
хуа  гъа зэу. Дыхьэшхэнщ, ауэ къалащхьэм 
щыпсэухэм лей къызытехьэр езыхэрауэ я гу-
гъэщ. ЦIыхухэр зэхуэдэкъым: хэт Достоевскэр 
къогугъуэкI, хэти Тургеневыр. Псори зэлъытэ-
жар езы ныбжьыщIэхэм я щIэныгъэрщ. Дэ 
цIыху зэхэгъэж тщIыркъым, - жеIэ Музаевым. 

Гу лъытапхъэщ: экзамен упщIэхэр зэхэзы-
гъэувэр егъэджакIуэ нэхъ лъэщ дыдэу къа-
лъытэу курыт епджапIэхэмрэ еджапIэ нэ-
хъыщхьэхэмрэ щылажьэхэрщ. Языныкъуэхэм 
я гугъэщ ар къаухь IэрыщIымкIэ ягъэхьэзыру. 
Ауэ, пэжщ, а упщIэхэр варианту зэбгрызы-
дзыр компьютерыр аращ икIи пхъэидзэкIэ 
щIыналъэхэм трагуашэ. НэфI-ней мы Iуэхум 
хэлъкъым.

ЕГЭ-р ныбжьыщIэхэм я псэм къызэры те-
хьэлъэм, я къарур зэрыщIихым щыгъуазэщ 
унафэщIхэр. КIэ гуэр игъуэтынуи и чэзущ, 
 къапщтэмэ. Абы теухуауи унафэ гуэрхэр щыIэ-
нуи жаIэ.

- ЦIыхухэм ЕГЭ-м нэхърэ нэхъ IэмалыфI 
щыIэу ящIэмэ, къыхалъхьэн яIэмэ, дедэIуэну, 
депсэлъэну дыхьэзырщ. Мы псалъэмакъыр 
зэрымыужьыхым тетщIыхьри, блогерхэри, де-
путатхэри, сенаторхэри, жылагъуэ лIыкIуэхэри 
хэту зэIущIэшхуэ едгъэкIуэкIащ илъэситI 
ипэкIэ. Псоми жаIэм дедэIуащ, икIи, зэчэн-
джэща нэужь, ЕГЭ-м и телъхьэу къыщIэкIащ, 
- егъэбелджылы Музаевым.

Лышх узыфэхэмкIэ Ростов къалэм дэт щIэныгъэ 
IуэхущIапIэм къыщызэIуахащ позитронно-эмиссионэ 
томографиемрэ компьютер тамографиемрэ зэщIы-
гъукIэрэ узыр зэрыхэтIэсамрэ и лIэужьыгъуэмрэ 
 нэхъ пэж дыдэу къызэрахутэ IэмалхэмкIэ къудамэ-
щIэ. 

«ГЪАЩIЭ кIыхь» лъэпкъ Iуэхум ипкъ иту къызэIуаха 
 къудамэр къызэгъэпэщащ щIэныгъэм и иужьрей къэ-
хутэныгъэхэм тету дунейм къытехьа IэмэпсымэхэмкIэ. 
Абыхэм я фIыгъэкIэ щIэныгъэлIхэм ялъагъу лышх шы-
къырыр зыхэлъри, абы и лIэужьыгъуэри, зэрызиубгъуам 
и закъуэ мыхъуу, ар зэрызэIылъ налъэхэм я кIуэцIым 
къыщекIуэкIри. Дохутырхэм иджы къахутэф миллиметр 
ныкъуэ хъу лышх шыкъырхэри. 

- Зи гугъу тщIы Iэмалым нэхъ пэж щыIэкъым нобэкIэ. 
Ди IуэхущIапIэм зыIэригъэхьа Iэмэпсымэхэм я фIы-
гъэкIэ, лышх къэунэхуагъащIэхэр (ауэ щыхъукIэ, лъэу-
жьыншэу тхуэгъэхъужынущ) къытхуэхутэнущ дяпэкIэ. 
КъищынэмыщIауэ, сымаджэм етхьэлIэ хущхъуэхэр 
сэбэп зэрыхъур тлъагъунущ, лышх шыкъырым зэрызи-
хъуэжым зэпымычуи дыкIэлъыплъыфынущ, - жеIэ Iуэху-
щIапIэм и унафэщI Кит Олег. 

Зи гугъу тщIы Iэмалым и лэжьэкIэри гъэщIэгъуэнщ. 
Сымаджэм томографие хуащIын и пэ къихуэу, позитрон 
нэху къызыпкърыкI хущхъуэ и лъым хакIэ. Дакъикъэ 40-
60 дэкIа нэужь томографием щIагъэкI. А зэманым къри-
убыдэу, хущхъуэр лышх шыкъырым йотIысхьэри, абдеж 
щоблэ, ныкъусаныгъэ зэрыщыIэр уигъэлагъуу. А псори 
дохутырым щелъагъу томографием пыщIа экраным. 

- Мы Iэмалыр, дауи, зэмызэгъын щыIэщ. Абы къы хэ-
кIыу, пхуащIын ипэкIэ дохутыр зэгъэплъын хуейщ и зэран 
къокIын-къомыкIыным теухуауэ къезэгъынумэ, сыма-
джэм и лъагагъымрэ хьэлъагъымрэ тещIыхьауэ хаIуну 
хущхъуэм и бжыгъэри къабж. Ар узкъым икIи зэран-
къым. Дызытепсэлъыхь хущхъуэр сыхьэт зы-тIум къри-
убыдэу Iэпкълъэпкъым хокIыж, - къыхигъэщащ радио-
нуклиднэ терапиемкIэ къудамэм и унафэщI, медицинэ 
щIэныгъэхэмкIэ доктор Максимовэ Наталье. 

Мы томографие лIэужьыгъуэр медицинэ страхованэ 
зиIэ дэтхэнэ зыми пщIэншэу хуащI.

Я Iэмалхэм къыхохъуэЗэхъуэкIыныгъэхэр  щыIэнущ

апхуэдизкIэ псоми къахэлы дыкIырти. Езыри щэныфIэу, 
екIуу яхэтт. 

АРЫХХЭУ цIыхухэм ирахьэжьащ Джерен адыгэу. Пэж 
дыдэу, пщащэм интернетым щиIэ напэкIуэцIхэр 
щIэпщыкIмэ, къэфакIуэхэм зэрахэтыр наIуэу, адыгэ фащэ 
зэмылIэужьы гъуэхэр щыгъыу, и щIыбагъым адыгэ ныпыр 
къыдэту сурэт бжыгъэншэхэр иIэщ. Арами, пщащэм и адэр 
- тыркущ, и анэращ адыгэр. Гурэ псэкIэ адыгэу зыкъызыщы-
хъуж, и анэр къызыхэкIа лъэпкъым хуэпэж Джерен адыгэ-
абхъаз къафэ хэм хуэIэзэщ. Адыгагъэмрэ адыгэ щэнха-
бзэмрэ и лъым хэтти, аращ фащэ щыгъыу утыку къихьэну 
щIытриухуари. 

Дуней псом цIэрыIуэ щыхъуауэ, иужьрей тхьэмахуэм зи 
сурэт кърахьэкI фащэр адыгэ дэрбзэр Пэрэныкъуэ Рузаннэ 
идащ. 

- Зэману мащIэ дыдэт къыдатари, жей сымыщIэу, жэщи-
махуи селэжьащ фащэм. Хъыджэбзыр екIуу хуэпэн хуейти, 
Таиландым фащэр зышар сэращ. ИпэжыпIэкIи, кхъухьлъа-
тэм сису пыIэр дын сухауэ аращ, - жеIэ Рузаннэ. 

Зэпеуэм япэ увыпIэр къыщызыхьар Бош Фернандес 
 ФатIимэщ - Мексикэм къикIа тхьэIухудым. Ар зэпеуэм и 
къызэгъэпэщакIуэхэм ящыщ зым пэпсэлъэжри, псалъэ-
макъышхуэ къикIат. Зэрыбзылъхугъэ къудейм папщIэ 
хуэмыфащэ дзы къызэрыфIащамкIи мыарэзыуэ, зэпеуэм 
хэтыну къекIуэлIа пщащэхэм зыкъаIэтри, хьэргъэшыргъэ 
къызэрытIэпIыкI пэтащ. Псалъэмакъыр и чэзум ягъэу-
жьыхыжащ, къуаншэми «къысхуэгъэгъу» псалъэр къыжьэ-
дашащ, дахагъэм и закъуэ мыхъуу, акъылкIи тхьэр зэта 
пщащэм и щэн дахэмрэ гу хахуэмкIэ дуней псор къихьэху-
ри, япэ увыпIэр ФатIимэ яхуфIэхакъым. 

Ди Джерен яхэхуакъым япэ увыпIищыр зытрагуэша пща-
щэхэм, ауэ псоми я нэгу къыщIэнащ къэдабэ фащэ плъыжь 
щыгъыу, жьыху хэдыкIар игъэджэрэзу, узыIэпишэу гуфIэу.

Урысеймрэ Китаймрэ я щIэныгъэлIхэм 
Осетие Ищхъэрэ-Аланием и бгъуэн-
щIагъхэр ядж, илъэс мин бжыгъэкIэ 
узэIэ бэкIыжмэ, Кавказ Ищхъэрэм и ду-
нейм и щытыкIэу щытар къахутэн папщIэ.

ЩIЭНЫГЪЭХЭМКIЭ Урысей академием 
(РАН) ГеологиемкIэ, ГеографиемкIэ и инсти-
тутхэм, Ломоносовым и цIэр зезыхьэ уни-
верситетым, Китайм и Сиань дунейпсо уни-
верситетым зэщIыгъуу ирахьэжьа лэжьы-
гъэщ зи гугъу тщIыр. Абыхэм Осетие Ищ-
хъэрэм и бгъуэнщIагъ блынхэм кIэрищIа 
шыгъумрэ абыхэм щIэт хьэуамрэ яджынущ. 
ЗэрыжаIэмкIэ, а къэхутэныгъэхэм къагъэ-
лъэгъуэнущ пасэрей Кавказыр зыхуэдар.

- Мыпхуэдэ лэжьыгъэ Осетие Ищхъэрэм 
зэи зыми щригъэкIуэкIакъым. ЩIэныгъэлI-
хэм яфIэгъэщIэгъуэнщ лъэхъэнэ жыжьэхэм 
цIыхур зыхэпсэукIа щIыуэпсым и зэхэлъы-
кIар. БгъуэнщIагъым къыщIэтха сталагмит-
хэм (шыгъухэм) я зэхэлъыкIэм куэд дыдэ 
къигъэлъэгъуэну, упщIэу диIэм я жэуап 
 къапытхыну догугъэ, - жеIэ ГеографиемкIэ 
РАН-м и Институтым и лэжьакIуэ Ткач Нико-
лай. 

Лэжьыгъэшхуэ къапэщылъщ щIэныгъэлI-
хэм. Псом япэрауэ, абыхэм къахутэнущ ка-
льцитым хэлъ уранымрэ ториймрэ я ныб-
жьыр. АдэкIэ яджынущ лъышэмрэ угле-
родымрэ я изотопу къахута шыгъум хэлъыр. 
Къэхутэныгъэхэр щрагъэкIуэкIынущ Геоло-
гиемкIэ РАН-м и институтымрэ Сиань уни-
верситетымрэ я лабораторэхэм. ИужькIэ а 
тIум къагъэлъэгъуар зэрагъэпщэжынущ. 

- Дэ къыдгуроIуэ Iуэху мытынш дызэреу-
вэлIар. Зи гугъу тщIы шыгъу лIэужьыгъуэхэр 
бджыну, абы тещIыхьауэ лъэхъэнэ псом и 
щIыуэпсым утетхыхьыжыну хуабжьу  гугъущ. 
Арами, бгъуэнщIагъхэм къыщагъуэтыж 
мывэ кIанэхэмрэ шыгъумрэщ пасэрей зэ-
маным и тхыдэжьыр зыхъумар. Дунейм 
пщэдей и щытыкIэнур къэтлъытэнымкIэ 
мы хьэнэшхуэ иIэщ и блэкIари джыным. 
Аращ Iэмалу щыIэр къэдгъэсэбэпу мы 
 шыгъухэр джын щIыхуейр, - жеIэ Ткач Нико-
лай. 

ЩIэныгъэлIхэр Iуэхум нэхъри тезыгъэ-
гушхуэр 2010 гъэм Къэбэрдей-Балъкъэрым 
къыщахута бгъуэнщIагъырщ. Гу лъытап-
хъэщ Урыс географие зэгухьэныгъэм хэтхэр 
а щIыпIэ задэм лъагъуэ бгъузэ цIыкIукIэ 
зэрыдэкIар, гъуэгуанэр хуабжьуи зэры-
хьэлъэр. 

- Дэ занщIэу къыдгурыIуащ къэхутэныгъэ 
и лъэныкъуэкIэ а щIыпIэм хуэдэ куэд 
зэрыщымыIэр, - къыпещэ щIэныгъэлIым. 
Абы къыщыдгъуэта мывэхэр илъэс бжы-

гъэкIэ зэраджынум шэч къытетхьэркъым. 
Сыту жыпIэмэ, цIыхум и лъэр зэи здынэмы-
са щIыпIэхэр иIэщ Кавказ  къуршым, икIи 
пасэрей дунейр джынымкIэ ахэр хэ-
кIыпIэфIщ. Ди жагъуэ зэрыхъунщи, языны-
къуэ туристхэм къагурыIуэркъым апхуэдэ 
бгъуэнщIагъхэм кIэрыхубжьэрыху къы-
щIэбнэ, блынхэр зэхэптхыхь зэрымы хъунур. 
Ауэ, зэрыжысIащи, щIыуэпсым къызэри-
гъэщIауэ къызэтенахэри щыIэщ. Апхуэдэ-
хэр зэрытхузэфIэкIкIэ тхъумэн  хуейщ. Зи 
 гугъу тщIы бгъуэнщIагъым щIэт экоси-
стемэм зэ ухэIэ бэмэ, къэхутэныгъэхэм къа-
гъэлъэ гъуэнум щыуагъэ къыхэкIынкIэ шы-
нагъуэщ. 

Къэбэрдей-Балъкъэрым 2010 гъэм къы-
щагъуэта бгъуэнщIагъым щытраха сурэт-
хэм тепщIыхьмэ, метр 500 и кIыхьагъщ, 
пасэрей зэманхэм цIыхухэмрэ хьэкIэ кхъуэ-
кIэхэмрэ зэрыщыпсэуар къапщIэу лъэужь 
къыщIэнащ, и лъащIэм гуэл итщ. Илъэс 15 
ипэ абы къыщагъуэта къупщхьэр щаджам 
къызэригъэлъэгъуамкIэ, ар илъэси 8 ныб-
жьым иту лIа хъыджэбз цIыкIум ейт, езыри 
илъэс мини 3,5-рэ ипэкIэ псэ - уат. 

Абы и закъуэкъым… Фигу къэдгъэкIыжын-
щи, неандерталецхэр Кавказым зэрыщы-
псэуам и щыхьэту, Краснодар крайм мызэ-
мытIэу къыщагъуэтащ абыхэм я къупщхьэ. 
Кремний (щтауч) зыщIэлъ щIыпIэм и лъы-
хъуакIуэ къежьа урысей щIэныгъэрылажьэ 
Дороничевэ Екатеринэ Къэбэрдей-Балъ-
къэрым зэрымыщIэкIэ къыщигъуэтат па-
леонтропым и лъэужь. Зеикъуэдэс ШыкIэ-
бахъуэ МуIэед лэжьыгъэ IуэхукIэ ди щIыпIэм 
къеблэгъа цIыхубзым иригъэлъэгъуауэ щы-
тащ уэшхым хиубыда щакIуэхэм зыща-
гъэпщкIуу щыта бгъуэнщIагъыр. Къызэ-
рыщIэкIамкIэ, ар къызэрыгуэкI епсыхы-
пIэтэкъым, атIэ пасэрей неандерталецхэм я 
хэщIапIэт. А щIыпIэм илъэс зыбжанэкIэ 
щылэжьащ Санкт-Петербург къикIа щIэны-
гъэлI 15: геозоологхэр, вулканологхэр, па-
леонтологхэр, генетикхэр. Абыхэм зэры-
жаIэмкIэ, метр зэбгъузэнатIэ 300 зи инагъ 
бгъуэнщIагъым щыщу къатIар метр зэб-
гъузэнатIи 7-рами, гурыIуэгъуэт абы неан-
дерталецхэр зэрыщыпсэуар, Iэщэ щагъэ-
хьэ зыру зэрыщытар. 

Мы псоми къыдэкIуэу къыхэгъэщыпхъэщ 
Шэшэн Республикэм и Веденскэ щIына-
лъэм къыщагъуэта бгъуэнщIагъым тыншу 
узэрекIуалIэ дэкIуеипIэ зэрыхуащIынур. 
ЗэрыжаIэмкIэ, абыи и лъащIэм псы къабзэ 
итщ. БгъунщIагъым екIуалIэу дэкIуеипIэ 
миным щIигъур гъуэгуанэ метр 306-м тра-
гуэшэнущ, а гъуэгур туристкIуапIэхэм ха-
гъэхьэнущ.

Хьэлэмэтщ

БгъуэнщIагъхэм яхъума дуней
Дунейпсо  

тхьэIухуд-2025

ЩIэныгъэ

КъБКъУ-м щэкIуэгъуэм 
и 21-м щекIуэкIащ «Що -
джэн цIыкIу Алий и твор-
чествэм зэманкIэ упхы-
рыплъ мэ» конференцыр. 
Ар теухуауэ щытащ 
 РСФСР-м Горький Максим 
и цIэр зезыхьэ и Къэрал 
саугъэтым и лауреат, Лэ-
жьыгъэм и Бэракъ орде-
ныр, ЩIыхь дамыгъэр зы-
хуагъэфэща, адыгэ лите-
ратурэм и классик, уса-
кIуэ, тхакIуэ цIэрыIуэ, 
егъэ джакIуэ, журналист 
ЩоджэнцIыкIу Алий къы-
зэралъхурэ илъэси 125-рэ 
зэрырикъум.

ЗЭХЫХЬЭМ хэтащ щIэ-
ныгъэлIхэр, литераторхэр, 
щэн хабзэм и лэжьакIуэхэр, 
студентхэр. Филологие щIэ-
ны гъэхэмкIэ кандидат, 
 КъБКъУ-м къэбэрдей-шэр-
джэсыбзэм рэ литературэм-
кIэ и кафед рэм и унафэщI 
Къардэн Мусэдин зэIущIэр 
къыщы зэIуихым къызэхуэ-
сахэм ягу къигъэкIыжащ 
ЩоджэнцIыкIу Алий и гъа-
щэмрэ гуащIэм рэ. 

1900 гъэм жэпуэгъуэм и 
28-м къалъхуа, 1941 гъэм 
щэкIуэгъуэм и 29-м дунейм 
ехыжа усакIуэм литературэ 
щIэиныфI къытхуигъэнащ. 
ЩIэныгъэм хуэпабгъэ Що-
джэнцIыкIу Алий Цагъуэ Ну-
рий и жэрдэмкIэ мэкъу-
мэшыщIэ сабийхэр щра-
гъаджэну Бахъсэн къыщы-
зэIуахауэ щыта «Цагъуэм и 
университетым», Дагъыстэ-
ным и Темырхъан Шурэ 
(иджы Буйнакск къалэ) 
 щы Iэ егъэджакIуэ курсым, 
Къры мым и Бахъчи-Сэрей 
къалэм дэт педагогикэ учи-
лищэм щIэсащ.

ЩоджэнцIыкIум урыс уса-
кIуэхэм я усэ гъэпсыкIэм 
яжь къыщIихуами, лъэпкъ 
усэ гъэпсыкIэр ихъумэн, 
абы зригъэужьын хузэфIэ-
кIащ. Алий къыщIэнащ 
адыгэ литературэм и курых 
хъуа, усэбзэкIэ итха «Къам-
ботрэ Лацэрэ» романыр, 
«ЩIымахуэ жэщ», «Тембот 
и дыгъуасэхэр», «Партизан 
Жамбот», «Дыщэ нэпсей-
хэр», «Къызбрун», «Ныб-
жьыщIэ хахуэ», «Мадинэ», 
«Къамботрэ Лацэрэ» поэ-
мэхэр, усэхэр. И тхыгъэхэм 
лъабжьэ яхуэхъуащ цIыху-
бэм ятелъа бэлыхьымрэ 
хьэзабымрэ, залымыгъэр 
гъэкIуэдын зэрыхуейр. Пуш-
кин Александр, Лермонтов 
Михаил, Горький Максим, 
Кавказ Ищхъэрэм щыпсэу 
тхакIуэхэм я тхыгъэ куэд 
адыгэбзэкIэ зэридзэкIащ. 
ГъащIэ мащIэ зыхуиуха, зэ-
ман гугъум халъхуа Алий уэ-
сят пэлъытэу итха «Нал-
шык» усэр зэрадзэкIащ уры-
сыбзэкIэ. Курыт еджапIэм 
адыгэбзэр щезыгъэдж Що-
джэнцIыкIум хьэрыпыбзэр, 
тыркубзэр, франджыбзэр, 
эсперантэр ищIэрт. Зи ныб-
жьыр илъэс 17-м иту лъэпкъ 
литературэм лъэ быдэкIэ 
хыхьа ЩоджэнцIыкIу Алий и 
лэжьыгъэхэр щIэныгъэлI-
хэм нэсу къахутэну иджыри 
хунэсакъым. ТхакIуэм и Iэ-
дакъэщIэкIхэр бзэ куэдкIэ 
зэрадзэкIащ, ахэр зи лъаб-
жьэ кинофильмхэмрэ театр 

теплъэгъуэхэмрэ ягъэлъэ-
гъуащ, усакIуэм и тхыгъэхэр 
курыт еджапIэхэмрэ еджа-
пIэ нэхъыщхьэхэмрэ щра-
гъэдж. 

1941 гъэм усакIуэшхуэр 
зэуапIэм кIуа нэужь, гъэру 
яубыдащ Iэщэншэу къанэ-
ри. ЯпэщIыкIэ нэмыцэ хэм 
ящIэртэкъым къапэщIэхуар 
хэтми. Ауэ зэгуэрым яжри-
Iащ ар зэрыусакIуэр. ИтIанэ, 
нэмыцэхэр иужь ихьащ ар я 
лъэныкъуэ къащIыну. Я гу-
гъэр къащемыхъулIэм, яу-
кIащ. Зауэм и япэ бжьыхьэм 
ар щылIащ Бобруйск щыIэ 
концлагерым. Щоджэн-
цIыкIу Алий и Хэкум, и 
лъэпкъэгъухэм, и IэщIагъэм 
епцIыжакъым, лIыгъэрэ ха-
хуагъэрэ хэлъу и псэр итащ. 
Ар зауэлI, усакIуэ нэсым и 
щапхъэщ. Апхуэдэхэращ 
цIыхубэм ягу илъыну, усэ 
зыхуаусыну зыхуэфащэр.

Филологие щIэныгъэхэм-
кIэ кандидат, усакIуэ, публи-
цист, УФ-м и ТхакIуэхэм я зэ-
гухьэныгъэм и правленэм и 
секретарь Поповэ Нинэ и 
псалъэм къыхигъэщащ 
урыс литературэми Що-
джэн цIыкIу Алий хэлъхьэны-
гъэфI зэрыхуищIар, лъэпкъ 
хабзэхэм, и щIыналъэм и 
дахагъэм, бгырысхэм я гъа-
щIэм триухуа тхыгъэхэмкIэ 
нэгъуэщIхэм къаригъэ-
цIыхуу.

КъБР-м и ТхакIуэхэм я зэ-
гухьэныгъэм и правленэм и 
унафэщI, КъБКъУ-м балъ-
къэр щэнхабзэмкIэ и цен-
трым и унафэщI Бейтуганов 
Исмэхьил жиIащ Щоджэн-
цIыкIу Алий къызэралъхурэ 
илъэси 125-рэ зэрырикъум и 
щIыхькIэ «Время Али Шо-
ген цукова» щIэныгъэ моно-
гра фиер къызэрыдагъэ кIар.

Дагъыстэн Республикэм и 
ТхакIуэхэм я зэгухьэныгъэм 
и правленэм и унафэщI, Да-
гъыстэн Республикэм и 
цIыхубэ усакIуэ Ахмедовэ-
Колюбакинэ Маринэ къы-
щыпсалъэм къыхигъэщащ 
УФ-м и Президентым къы-
хилъхьа жэрдэмым тету, 
Урысейм ис лъэпкъхэм я 
анэдэлъхубзэхэм я махуэр 
ирагъэкIуэкIмэ, лъэпкъы-
бзэ хэр хъумэным, абыхэм 
зау жьынымкIэ щхьэпэн 
куэд зэрахуэщIэнур. Ап-
хуэдэу щIигъужащ Кавказ 
Ищхъэрэм щыпсэу тхакIуэ-
хэм я IэдакъэщIэкIхэр зэдзэ-
кIыным мыхьэнэшхуэ зэ-
риIэр, лъэпкъхэм яку дэлъ 
пщIэр, зэгурыIуэр гъэбы-
дэным и IуэхукIэ. 

Осетие Ищхъэрэ-Алание 
Республикэм и ТхакIуэхэм я 
зэгухьэныгъэм и унафэщI 
Хозиев Борис къыхилъхьащ 
ЩоджэнцIыкIу Алий и ма-
хуэр Пушкиным ейм хуэдэу 
ягъэлъэпIэну. 

- Пушкинщ япэу жанр нэхъ 
гугъу дыдэр - усэбзэкIэ ро-
ман - урысыбзэкIэ зытхар. 
Кавказ Ищхъэрэм щыпсэу 
тхакIуэхэм ящыщу Щоджэн-
цIыкIу Алийщ а жанрым 
зезыпщытыфар. ТхакIуэм и 
IэдакъэщIэкIхэр Адыгейм, 
Къэбэрдей-Балъкъэрым, 
Къэрэшей-Шэрджэсым я 
еджапIэ нэхъыщхьэхэм я 
программэхэм хагъэхьэн 
 хуейуэ къызолъытэ. 

КъБКъУ-м и библиотекэм 
и лэжьакIуэхэм зэхыхьэм 
хэтхэм я пащхьэм щагъэ-
лъэгъуащ 1935 гъэм латины-
бзэкIэ къыдагъэкIа «Ма-
динэ» поэмэр. 

Филологие щIэныгъэхэм-
кIэ доктор, КъБКъУ-м урыс, 
хамэ къэрал литературэ-
хэмрэ журналистикэмкIэ и 
кафедрэм и профессор Ку-
чуковэ Зухра зэIущIэм хэт-
хэм ядэгуэшащ «Хьэжыгъэ 
пут закъуэ» Iуэтэжыр курыт 
еджапIэм зэрыщаджам теу-
хуа и гукъэкIыжхэмкIэ. Ап-
хуэдэу жиIащ профессор 
Ар замасов Алексей Що-
джэн цIыкIу Алий и цIэр зе-
зыхьэ уэрамым здрикIуэм, 
тхакIуэм хуитха усэр. Иджы-
ри трамыдза а усэр иритащ 
Алий и пхъурылъху Хьэ-
кIуащэ Мадинэ.

Филологие щIэныгъэхэм-
кIэ доктор ХьэкIуащэ Ма-
динэ къытеувыIащ Щоджэн-
цIыкIу Алий курыт еджапIэ-
хэм адыгэбзэкIэ зэрыщ ри-
гъэджам, адыгэ грам ма ти- 
кэм и зыужьыныгъэм хэлъ-
хьэныгъэ зэрыхуищIам, 
1931 - 1933 гъэхэм Бахъсэн 
щIы налъэм цIыхубэ егъэ-
джэныгъэмкIэ и IуэхущIа-
пIэм и методисту зэры-
щытам. И адэшхуэм «къуа-
лэбзурэ пэт я бзэ яIэжщ, 
дэри ди анэдэлъхубзэр тхъу-
мэжыну ди къалэнщ» жиIа-
уэ зэрыщытар ягу къи-
гъэкIыжащ едаIуэхэм. Нобэ 
анэдэлъхубзэм теухуауэ ды-
зыIууа гугъуехьхэм дызэры-
хуэкIуэнур зыхищIат цIыху 
губзыгъэм. 

ЗэIущIэм хэтахэр ирагъэ-
плъащ ЩоджэнцIыкIу Алий 
и къуэрылъху ХьэкIуащэ 
Инарэ и адэшхуэм и гъа-
щIэмрэ гуащIэмрэ триухуа 
фильмым. 

ТЕКIУЖЬ  Заретэ.

Фэеплъ  зэIущIэ

УсакIуэ  щэджащэр
ящыгъупщэркъым

Иджыблагъэ Таилан-
дым щекIуэкIащ «Ду-
нейпсо тхьэIухуд-2025» 
зэпеуэр. Тыркум къыб-
гъэдэкIыу абы хэта пща-
щэм - Арслан Джерен - 
адыгэ фащэ щыгъыу 
утыку къыщихьам, пэж 
дыдэу, ар зыфIэмы-
гъэщIэгъуэна зылъагъу-
хэм къахэкIагъэнкъым, 

ТАБЫЩ Муратщ

(Гъэсэпэтхыдэ)
ЛIы гуэр шууэ гъуэгу здытетым, гуэдзыр зыIуахыжа 

губ гъуэм лыгъэ ирадзауэ ягъэсу хуэзащ. Лыгъэм 
щыблэкIым, кIий макъышхуэ къызэхихри, къэувыIащ, 
итIанэ, мафIэм хэлъадэри, макъыр къыздиIукIымкIэ 
игъэ защ.

Зы блащхъуэ цIыкIу кIийуэ гуэдзыпкъэм хэст, мафIэм 
къиу хъуреихьарэ къикIыпIэ имыгъуэту. Шум зри-
гъэзыхри, и къамышыр блащхъуэм хуишиящ. Блэм къа-
мышым зыкъришэкIри, лIым ар мафIэм къыхихащ, лы-
гъэм нэхъ пэIэгъуэу гъуэгубгъум щигъэтIылъащ. И гъуэ-
гум пищэжыну щыхуежьэм, блэр кIэкIэ щыту шум 
къыпэуващ. ЛIым и шыр лъэныкъуэкIэ щытриIуэн-
тIыкIым, блэр къежэкIри, аргуэру къыпэуващ.

- Сыту пIэрэ узыхуейр? МафIэм укъызэрыхэсхара 
пхуэмышэчыр? - лIыр губжьат, арщхьэкIэ, къыхуеп-
лъэкIыурэ блэм лъэныкъуэкIэ щытриIуантIэм, егупсы-
сащ: – Мыбы зыщIыпIэ сишэну хуейуэ арагъэнщи, зэры-
хъуу ирехъу, сыкIуэнщ, - блэм и ужьым иуващ лIыр.

КIуэм-кIуэурэ, Iуащхьэ гуэрым нэсащ. Iуащхьэ джа-
бэм гъуэ ипщхьэпIэ цIыкIу иIэт. Блэр абдеж къыщыу-
выIэщ, шум къыхуеплъэкIри, гъуэм ипщхьащ. Куэдрэ гу-
вакъым. Дыщэ Iуданэ жьэдэлъу къипщыжащ. Iуданэр 
гъуэ Iуфэм щигъэтIылъри, езыр пабжьэм хэпщхьащ.

- Уэлэхьэ, мыр сэ си гугъэм щыщымыIэ. ФIы хуэсщIа-
щи, фIы къысхуищIэжыну хэту арагъэнмэ, – жиIэри лIыр 
епсыхащ. Къамэр кърихри, гъуэ Iуфэр къитIу щIидзащ. 
ЗыкъомыфI къитIауэ, мывэ пхъуантэ цIыкIу Iууащ. 
Зэтрихмэ, дыщэпскIэ зэщIэлыдэу афэ джанэ, дыщэпс 
тегъэлъэдауэ жыр пыIэ, зи Iэпщэр дыщэ защIэ сэшхуэ, 
дыжьыным къыхэщIыкIауэ къамэ-бгырыпх дэлът. Къи-
гъуэта Iэщэ-фащэмкIэ зихуапэри, лIыр шэсыжащ. Бла-
щхъуэ цIыкIури апщIондэху лIым къыкIэлъыплъу паб-
жьэм хэсащ. Шур и гъуэгу щытеувэжым, ар иригъэжьэж 
хуэдэ, блащхъуэр пабжьэм къыхэпщри, куэдрэ абы 
кIэлъыплъащ. ЛIыри, блэм сэлам ирихыж щIыкIэу, зэ 
къеплъэкIыжри шым елъэдэкъэуащ.

Аращ- тIэ, фIы пщIэмэ, фIы ухуэзэнщ.

(Хъыбар)
Еуэри-еIэри, жи… Шыхъуэ 

пщыIэу зэгуэрым Дзэлыкъуэ 
дыдэст, Iуащхьэмахуэ и лъа-
пэ дыдэм деж. Сэ шыхъуэ нэ-
хъыжьу абы сыщыIэт.

ЖэщкIэрэ ди шыхъуэ щIа-
лэр зытес шыр пщIэнтIауэ 
нэху къекIырт; пшэр хъуным и 
пIэкIэ, нэхъ уэд хъу зэпытт.

– Сыт мы уи шыр пщIэнтIа-
уэ нэху къыщIекIыр? Пшэр 
 хъуным и пIэкIэ, нэхъ Iей 
мэхъу. ЖэщкIэрэ умыгъаш-
хэу утесу си гугъэщ, – жыс Iэу 
щIалэр щыхэзгъэзыхьым, ды-
хьэшха фIэкIа, зызигъэу-
мысакъым.

Апхуэдэу щыхъум, сэ мурад 
сщIащ жэщым щIалэм шыхэр 
зэригъэхъум сеплъэкIуэну.

Пщыхьэщхьэм щIалэр 
ш хэ щ, щIакIуэ-бащлъыкъыр 
зэ фIилъхьэщ, и фочыр къи-
щтэщ, шым шэсри, плъырыну 
текIащ.

ЩIалэр зэрытекIыу, сэри 
сышэсри сыкIэлъыкIуащ, 
къуэ гъэнапIэ зысщIри, сеп-
лъа кIуэу сытIысащ. ЩIалэр 
шым зэрыпэрыувэу, зы мыщэ 
ин къуэ кIуэцIымкIэ къыдэкI-
ри, къеплъу абы къыбгъэдэу-
ващ.

– СлIожь, си ныбжьэгъу, 
ушэ сынут? КIуэж, кIуэж адэ, 
дыкъащIащи, ядэркъым, – 
жиIэрт щIалэм, ауэ мыщэр 
IумыкIыжу къеплъу щытт.

– Хъунщ, ныжэбэризэм 
схуэп лъырыж, сэ сыжеинщ, 
дяпэкIэ укъэмыкIуэ, – жиIэри 
дэIэпыкъуурэ щIалэм мыщэр 
шым игъэшэсащ. Мыщэм уа-
нэгур зэригъуэту, и фIалъэ 

И мэлхэм ядигъэхъуну мэлыхъуэм елъэIуу, 
зы щынэ е зы мэл гуартэм хадзамэ, абы зэ-
реджэр хъудзщ. Апхуэдэу хадза хъудзыр, зы-
хадзар мэл мин хъуми, а хъушэ иным хэза-
гъэркъым. А хъушэм дежкIэ ар хамэщи, 
 гъунэм щехъурэхъуэкIыу фIэкIа, зэи мэл 
гупым и кум къыщыхутэркъым.

Апхуэдэу мэл хъушэ гъунэм къыщызыжыхь 
щынэр е мэлыр кIуэдыгъуафIэщ. Ар ящIэри, 
куэд щIауэ мэлыхъуэжьхэм хъудз къыIахыр-
къым.

«Хъудз гъунажэщ» псэлъафэр къызэрежьар 
мыпхуэдэу жаIэж. Зы гъэ гуэрым гъатхэу мэл-
хэр Къущхьэхъу хъупIэм яхуну загъэхьэзырырт. 
Зы тхьэмыщкIэ гуэрым щынэ цIыкIу закъуэ 
иIэти, хъушэ гуэрым хидзэу Къущхьэхъу игъэ-
кIуэну мурад ищIащ. Мэлыхъуэхэм яхы хьэри, 
яхэлъэIухьу щIидзащ. АрщхьэкIэ, Iуэху и пIа-
лъэ зыщIэ мэлыхъуэжьхэм зыми Iахын яда-
къым. Ауэ хъудз пIалъэр зымыщIэ мэлыхъуэ 
щIа лэ гуэрым, тхьэмыщкIэм и хьэтыр илъагъу-
ри, мэл хъушэм щынэ цIыкIу закъуэр хригъэ-
дзащ.

Мэлыхъуэм хъушэр Къущхьэхъум ихуауэ щи-
гъэхъурт.

Адрей гъэхэм хуэмыдэу, а илъэсым хьэр 
бийт, абы щхьэкIэ мэлыхъуэхэри нэхъ лейуэ 
сакъырт.

Пщыхьэщхьэм мэлыхъуэ щIалэм и хъушэр 
хъурыхъуурэ егъэзыпIэм къыщихужым, хъудз 
цIыкIур гъунэмкIэ къежэкIри, чыцэ лъапэм 

щIэлъэдащ. Дыгъужьыр къежьэу щысыххэти, 
ищтэри щIэпхъуэжащ.

ЕтIуанэ махуэм мэлыхъуэм хъудз щынэ 
цIыкIур гуартэм зэрыхэмытыжым гу щылъи-
тэм, гущIыхьэ щыхъуауэ и гъусэхэм яжриIащ.

АрщхьэкIэ, мэлыхъуэ бзаджэжьхэр дыхьэш-
ха къудейщ.

Ауэрэ, гъэмахуэр икIри бжьыхьэр къыщи-
хьэм, мэлхэр нэхъ къекIуэтэхри Дзэлыкъуэ 
къэ кIуащ. Абыи зыкъомрэ щагъэхъури, щIы-
махуэр къэблагъэу щыхуежьэм, мэлхэр унэм 
къахужащ.

– Мэлхэр къэсыжащ, – щыжаIэм, хъудзыр 
зей тхьэмыщкIэр гуфIэри, и щынэ цIыкIу за-
къуэр  къихужыну кIуащ.

- Си щынэ цIыкIур дауэ щыт? – жиIэу мэлы-
хъуэм щеупщIым:

- Уи щынэ цIыкIур дыгъужьым ишхащ! – 
къыж риIащ.

- Е дыгъужьыжь тхьэмыщкIэ, сыту гугъу Iей 
ехьа! Мыпхуэдиз мэлым хэлъыхъухьу си щынэ 
цIыкIу закъуэр къыхиубыдыкIыу щишхыфакIэ, 
уэлэхьи, и хьэлэлым! – жиIащ тхьэмыщкIэм.

- Мыпхуэдиз мэлым хэплъыхьу уи щынэ 
цIыкIу закъуэр къыхиубыдыкIыу ишхауэ ара-
къым, атIэ хъудз гъунажэти, аращ. Уи щынэ 
цIыкIур хъудзт, – жиIащ мэлыхъуэ щIалэм.

«Иджы щIалэм къыгурыIуащ хъудз къеIы-
хын зэрыхуэмейр», – жаIэри мэлыхъуэжьхэр я 
пащIэкIэ щIэгуфIыкIащ.

Аращ «хъудз гъунажэщ» жыхуаIэр.

(Тхыдэжь)
Нарт Есокъуэхэ япхъу Сэтэнейм и хъы-

барыр ину зэхах. Нарт гупыр зэрыхош-зэро-
шажьэ, икъукIэ щэджащэу хымрэ щIымрэ 
щаIуатэ, Сэтэней-гуащэм щытыкIэу иIэр 
зы мылъагъур ину къыщIоупщIэ, зылъа-
гъум хъыбарыр нэхъ иныжу еIуатэ. Адыгэ 
щхьэ лъащIэм езэгъыу цIыху къыхэкIын 
жыхуэ пIэр белджылы хъуакъэ?

Сэтэней-гуащэ гъэщIэгъуэнышхуэу къэ-
нэхуа къэ? Нартхэм я санэхуафэр Сэтэней-
гуащэ и хъыбар гъэщIэгъуэным теухуакъэ? 
ЕI-ехь, жьэ куэд фигъэзэшыни, бзэ куэди 
игъэхукъуэни! Дэнэ и деж Сэтэней-гуащэу 
зи гугъум дуней псор игъэлыда бзылъху-
гъэм и хъыбарым кIэ щигъуэтынур: зы жы-
пIэмэ, пщIы къонэ, пщIы жыпIэмэ, къанэр 
бжыгъэншэщ. Сыт щхьэкIэ жыпIэмэ, и 
хъыбар дэхьэхакIуэм ухыгъэ иIэкъым, атIэ 
зэ хэфхрэ, ину сывогуо, нартхэ я зэхэсым, 
нартхэ я санэхуафэм, нартхэ я хъыбар кIы-
хьым къыдэкIуэу, Сэтэней-гуащэ пэжым и 
хъыбарым хуэдэ зыщIэIамэ, жыфIэт! Ар 
нысэ пэжу бгъуэтаи, абы къыпыкIам хуэдэу 
ду ней псоми къыщылъэгъуауэ нарт хъыба-
рым къыдэкIуэркъыми, жыфIэт нэхъ гъэ-
щIэгъуэн зыщIэм?.. АрщхьэкIэ я жьэр Iу роху, 
я гур йохуэх, жаIэн ямыщIэу къызэхо нэ.

АтIэ, Бэдынокъуэ мэтэдж икIи жеIэ:
– ЩыIэкъым Сэтэней ещхь икIи къытхэ-

кIакъым дяпэми дяужьми, ауэ абы къилъ-
хуа е Сосым къыхиха къуэ хуэхъуам де-
плъын хуейщ.

Бэдынокъуэм ар щыжиIэкIэ, нартхэр зы-
щIотаджэ, я санэхуафэр зэхуащIыж, кIухь-
щIыхьышхуэкIэ Сэтэней-гуащэр къагъуэт, 
жьэрыIэзэфIкIэ йоупщI:

– Сыт ухуэдэ? Сыту унэху, сыту ухужь, 
сыту ухахуэ, уэ къыпкъуэкIари сыту ин, сыту 
махуэ, нартхэ я набдзэр бгъэфэщаи, я ина-
гъым хэбгъэхъуаи!.. Удинэщ, удипсэщ, 
Iуэхуу уиIэр ди гуэбдзэджыр епхауэ ди гу-
рылъщ. Аращи, щымыуэну акъыл, щы-
мыщIэну былым пхуэфащэщ нобэ щыщIэ-
дзауэ! – къыжраIэ.

Абы хэту Сэтэней-гуащэр мащIэу къо-
кIуатэ гупэкIэ:

– Псалъэ къызжефIащ зэхэсщIыкIыну, 
абы тету сыкъыщIэкIыну, зи гугъу фщIы 
угъур лыгъэри хъуэхъуфIрэ гуфIэгъуэкIэ 
къывдэпсэуну псалъэ фызот. Ауэ сэ зыгуэр 
жысIэнщ, емыкIу хэмылъым.

Махуэгъэпсым плъыжь-
кIэ тхауэ хэт махуэшхуэхэр 
нэхъыбэ хъу зэпытщ. Абы-
хэм яхэтщ мыхьэнэншэ 
цIы кIуу упызыгъэгуфIыкI-
хэри, «сыту фIыуэ ягъэу-
ват мы махуэщIыр» жыпIэу 
узыщызыгъэгуфIыкIхэри. 
Иужьрейхэм ящыщ зыщ 
Анэм и махуэр, щэкIуэгъуэ 
мазэм и иужьрей тхьэма-
хуэм трагъахуэр. 2025 гъэм 
ар хуозэ щэкIуэгъуэм и 
 30-м. Абы и тхыдэм тIэкIу 
дриплъэжынщ, и мы хьэ-
нэм рэ хэлъ гуапагъэмрэ 
ды тепсэлъыхьынщ.

 1914 гъэм США-м и пре-
зидент Вильсон Вудрэ на-
къыгъэм и етIуанэ тхьэма-
хуэ ма хуэм Анэм и махуэр 
лъэпкъ куэдым зэдагъэ лъэ-
пIэну триухуат икIи ар къэра-
лым и махуэшхуэхэм халъы-
тат. Зэман дэкIри анэр гъэ-
лъэпIэныр адрей къэралхэ-
ми хабзэ яхуэхъуащ, щхьэж 
зыхуей махуэри къыхихы-
жащ. Урысейм ар тригъэ-
хуащ щэкIуэгъуэм и иужьрей 
тхьэмахуэ махуэм, абы щы-
гъуэ къэралым и Президен-
ту щыта Ельцин Борис 1998 
гъэм щIышылэм и 30-м 
къыдигъэкIа унафэм ипкъ 
иткIэ. Австралием, Брази-
лием, Германием, Данием, 
Италием, Канадэм, США-м, 
нэгъуэщI къэралхэми, зэры-
жытIащи, ар накъыгъэм и 
етIуанэ тхьэмахуэ махуэм, 
Испанием, Венгрием, Пор-
тугалием, Литвам – япэм 
ягъэ лъапIэ. Махуэ теубы-
дам ар тезыгъэхуахэри щы-
Iэщ. Псалъэм и хьэтыркIэ, 
Грецием ар накъыгъэм и 
9-м щагъэлъапIэ, Египетым 
– гъатхэпэм и 21-м, Белору-
ссием – жэпуэгъуэм и 14-м. 

Анэм и махуэм Iуэхугъуэ 

Иужьрей махуэхэм Къэ-
бэрдей-Балъкъэрым и 
спортс менхэм я зэфIэкI-
хэмкIэ дагъэгуфIэ зэпытщ. 
Къапщтэмэ, Европэм и Ку-
бокыр дзюдомкIэ къэхьы-
ным хуэунэтIауэ Алыджым 
и Солоники къалэм щэкIуэ-
гъуэм и 23 - 24-хэм ще-
кIуэкIа дунейпсо зэхьэ-
зэхуэм и дыщэ медалыр 
къихьащ Джэданэ Амыр-
хъан.

КИЛОГРАММ 50 зи хьэ-
лъагъ хэм я деж щыбанэ ди 
адыгэ щIалэм финалым 
къы щыпэщIэтащ Италием и 
спортсмен лъэщ, ауэ Амыр-
хъан ерыщу абы зрипщытри, 
зэрыжаIэу, и щхьэ къримы-
гъэIэту, «юко»-кIэ зэIущIэр 
къыфIихьащ.

Апхуэдэуи Европэм и Ку-
бокым и дыжьын медалыр 
къихьащ Джэданэ Алинэ. 
Ди пщащэ цIыкIуми и зэIу-
щIэхэр лъэщу иригъэкIуа-

кIащ, къыпэщIэтахэр три-
гъэкIуэтурэ финалми нэ-
сащ, ауэ, ди жагъуэ зэры-
хъущи, и къарур адэкIэ 
хури къужакъым. Дапхуэдэу 
хъуми, Алинэ и дежкIэ ар 
ехъулIэныгъэфI дыдэщ.

Мыдрейуэ, спортсмени-
тIыр зыгъасэр УФ-м щIыхь 
зиIэ и тренер, Амырхъан и 
адэ Джэданэ Залымщ. Али-
нэ дуней псом щыцIэрыIуэ 
бэнакIуэ Джэданэ Алим 
 ипхъущ. ТIури «Локомотив» 
спорт клубым хэтщ. 

Иджырей зэхьэзэхуэм 
щы зэпеуащ къэрал куэдым 
я бэнакIуэ лъэщу, щIалэ-
хэри хъыджэбзхэри зэхэту, 
300-м нэблагъэ, я ныбжь-           
кIэ илъэс 18-м щIимы-                  
гъуауэ.

КЪУЭЖЕЙ Iэдэм.

зэмылIэужьыгъуэхэр ира-
щIэкI хабзэщ, цIыхур щып-
сэу къэралымрэ зыщыщ 
лъэп къым и щэнхабзэмрэ 
елъытауэ. А махуэм бынхэр 
хущIокъу къэзылъхуахэм я 
гъусэу зэман нэхъыбэ зэра-
гъэкIуэнум, зыгъэпсэхугъуэ 
махуэр гукъинэж абыхэм 
зэрыщащIынум. Нэхъыбэм 
къагъэсэбэпыр тыгъэ яхуэ-
щIы нырщ – удз гъэгъа, 
дыху, IэфIыкIэ, езым я IэкIэ 
ящIа саугъэт, анэм фIыуэ 
илъагъу шхыныгъуэ хуэзып-
щэфIхэри щыIэщ. Куэдым я 
лъагъуныгъэр псалъэ да-
хэхэмкIэ къагъэлъагъуэ, 
хуэзэу жраIэну Iэмал ямы-
Iэмэ, письмо хуагъэхь е ин-
тернет Iэмалхэр къагъэсэбэ-
пурэ телефонкIэ хуатх. Сыт-
ми зыкърагъащIэ, фIыуэ 
 зэ ралъагъур жраIэ, и гу-
лъыт эм зэригъэиныр хуаIуа-
тэ, къыхуищIа псоми папщIэ 
фIыщIэ зэрыхуащIыр къа-
гъэлъагъуэ. Анэм и дежкIэ 
аращ нэхъ лъапIэу сэ къыс-
щыхъур, тыгъэ лъапIэу щы-
Iэм нэхърэ быным и гум илъ 
IэфIыр къызэригъэлъагъуэ 
псалъэ гуапэр и псэм нэхъ 
йохуэбылIэ. 

«ФIыщэу слъагъу си анэ, 
уи махуэмкIэ сынохъуэхъу! 
Сытым дежи усщIыгъущ, 
сы щыпхуэныкъуэ дакъи-
къэм си Iуэху къыздэпIы-
гъыу, IэплIэ къызэпшэкIыу. 
Уи хуабагъэмрэ Iущыгъэмрэ 
махуэ къэс къару къысхалъ-
хьэ. КхъыIэ, схуэпсэу, узэ-
рыщыIэм къару мыкIуэщI 
къысхелъхьэри!» Мыпхуэдэ 
тхыгъэ къызыIэрыхьэ анэм 
и нэгум гуфIэ къимыщын-
кIэ Iэмал иIэкъым, Iэпкъ-
лъэпкъ кIи псэкIи гугъу 
зэрыдехьыр къызыгуры-          
Iуэ и сабийм къыбгъэдокI-
ри. 

«Анэм и сабийм хуиIэ лъа-
гъуныгъэр нэгъуэщI зыгуэр-
ми ещхькъым. Iуэхур и бы-
ным деж нэсмэ, дунейм тет-
къым ар къыщIикIуэтын. Ха-
бзи имылъытэу, гущIэгъуи 
имыIэу ар хэти пэувыфы-
нущ», - жиIэгъащ Агатэ 
Кристи. Лагерфельд Карл и 
гупсысэр-щэ?! «Лъагъуны-
гъэу си фIэщ хъу закъуэр 
анэм и сабийм хуиIэр 
аращ». «Ди анэхэр фIыуэ 
до лъагъу абы лейуэ демы-
гупсысу, и кууагъри зыхэд-
мыщIэу. Абыхэм къамы-
гъэзэжыну тIэщIэкIа иужьщ 
ар къыщыдгурыIуэр» - Ги де 
Мопассан. Гупсысэфу зы 
цIыху дунейм тет къы щIэ-
кIынкъым и анэм ехьэлIауэ 
гуапагъэ зигу къэмыкI, ар 
хужымыIэныр хэлъми. 

Унагъуэм зэрыщагъэлъа-
пIэм къыдэкIуэу, жылагъуэ 
IуэхущIапIэхэм, школхэмрэ 
сабий садхэмрэ щаIэт мы 
махуэ щIыр. Iуэху зэмы лIэу-
жьыгъуэхэр, зэпеуэхэр, гъэ-
лъэгъуэныгъэхэр ящI, анэм 
теухуа усэхэмрэ уэрэдхэмрэ 
щыIу концертхэр къы зэ-
рагъэпэщ, абыхэм я анэхэр 
ирагъэблагъэ. Мы гъэм 
сызыгъэгушхуа Iуэху дахэщ 
Къэбэрдей-Балъкъэр къэ-
рал университетым и биб-
лио текэм щэкIуэгъуэм и 5-м 
щегъэжьауэ 29 хъуху ири-
гъэкIуэкIа флешмобыр. 
«Анэм папщIэ усэхэр» фIа-
щауэ ИнтернеткIэ усэ зэпэ-
дзыжыр гъэщIэгъуэнт, къэ-
зылъхуахэм хуащI пщIэм 
къы дэкIуэу ди усакIуэхэм я 
IэдакъэщIэкIхэми нэхъыбэ 
щыгъэгъуэзэным теухуауэ. 
ЦIы кIуи ини, цIыхухъуи 
цIыхубзи, сыт хуэдэ зэман-
ми хуейщ анэ. Сыт а Iуэхухэр 
щIызэхашэр, дэри щIэблэри 
абыхэм дыщIыхуейр? Анэм 
нэхъ лъапIэ зэрыщымыIэр, 
абы хуэтщI пщIэм ди гъащIэ 
псор зэрелъытар, фIы-
лъагъу ныгъэм и къарур 
цIыкIу хэм зыхащIэн папщIэ. 
Дапщэри жаIэу зэхэтхыркъэ 
уи адэ-анэр пхуэпсэуху 
жьыр  дэнэкIэ къыщепщэми 
зэрумыщIэр, ахэр зэры-
тIэщIэкIыу жьы зэпеуэм хуэ-
дэ ди махуэхэр зэрыхъур. 

Дахуэвгъэсакъ, дыв-
гъэхъу мэ, дахуэвгъэгума-
щIэ ди анэхэм. Ахэращ гъа-
щIэр къыдэзытыр, абы лъэ 
быдэкIэ дыхэзыгъэувэр, 
 гъуэгу захуэм дытезыгъэу-
вэр. Я гугъуехьыр зэрызы-
хэтщIэр, фIыщIи зэрахуэт-
щIыр къыддалъагъуу ду-
нейм дытевгъэт, абы нэхъ 
фIыгъуэ дэ тхуэлэжьыну-
къыми. 

ИСТЭПАН Залинэ.  

Нартхэ фи хабзэщ Iуэхушхуэ
цIыхум тефлъхьэу,

КъыщIэхуэнкIи мэхъу апхуэдэм деж,
Сосрыкъуэ хуэижьу нэхъыжьыфIхэм 

ябгъэдэтыну,
Фи нэфI щыхуэну!
Ауэ «мафIохъу!» жызыIэ псори нартым

 хэлъытауэ жытIэнкъым,
Нартым и фIыр лIы уейуэ,
Езым и пащIэр игъэкIыу,
ИкIэ илъагъум – щымыщтэу,
Лей къылъысым – имыгъэгъуу,
Гъуэгум техьэм емызэшу,
Шагъдийр къиубыдым – къыхуэнэу,
И нэр зытеплъэр IэщIэмыкIыу,
ФIэкIыну нарт щымыIэу,
ЗэIэр къемылу,
Благъуэр и бзэхэбзанэу,
И пIэм щIэмызагъэу,
ЩIылъэр и уэршокуу,
Нартыжьиблыр и блыгуу,
Жэщибл-махуибл уейр и къарууэ,
Зэуэр мыгъущыжу,
ГъащIэ кIыхь иIэну,
Сосрыкъуэ къэфлъагъу! – яжреIэ 

нартхэм Сэтэней-гуащэ.
Абдеж нартхэ шынэ къащтэ, Сосрыкъуэ 

траIуа хъуэхъур къеуэлIэнкIэ мэгузавэ, зэ-
рагъэкIуэдынум еуэсэу щIадзэ.

лъа къуэхэмкIэ шхуэмылакIэр 
къы зэщIикъуэщ, шым елъэ-
дэкъа уэри, шы гуартэм и 
 хъуреягъыр къикIухьу щIи-
дзащ, езы щIалэми, щIакIуэм 
зызэкIуэцIишыхьри, жеину 
 гъуэлъащ.

Сэ ар зэрызгъэщIэгъуэнур 
сымыщIэу куэдрэ сеплъащ. 
ЩIалэр пырхъыжу жейрт, мы-
щэ шум шы гуартэм и хъурея-
гъыр къижыхьырт.

А гъэщIэгъуэным еплъын-
кIэ срикъуа нэужь, лъэбы-
цэжьыр згъэшынэн си мура-
ду, си фочыр згъэуащ. ЩIалэ-
ми, къэхъуар имыщIэу къы-
щылъэтри, и фочыр игъэуащ. 
ФочитIым я уэ макъым игъэ-
щта мыщэр шым къелъэри, 
къуэм дэлъэдэжащ.

– Къэхъуар сыт? – жиIэу 
щIа лэр къыщызбгъэдэлъ-
адэм, сыкъицIыхури укIытэ-
жащ.

- Къэхъуар пщIэркъэ, шыр 
мыщэм шэсауэ шы гуартэр 
егъэхъу, - жысIащ сэ, сыпыгу-
фIыкIыурэ.

- Хьэуэ, мыщэрщ шым шэ-
сар, – жиIащ абы.

ЩIалэм къызэрызжиIамкIэ, 
шы тесын зыфIэфI а лъэ бы-
цэжьыр нэгъабэ шыр цIыкIуу 
мэзым къыщиубыдри, зэште-
гъэууэ ириджэгуурэ, шым 
тесыфу езым игъэсат.

Япэ махуэхэм хуэмыгъасэу 
гугъу дехьу щытащ: зэм шыр 
абы щышынэрти, зытримы-
гъэтIысхьэу етхауэрт, зэми 
езы лъэбыцэжьыр темысыфу 
и щхьэр и щIагъыу къехуэ-
хырт, ауэ зэман дэкIа нэужь, 
мыщэжьым шы тесыныр игу 
ирихьат.

- АфIэкIа апхуэдэу умыщIэ, 
- жесIащ сэ абы ткIийуэ, ар-
щхьэкIэ кIыфIым сыздыхэтым 
си Iупэр сфIызэтежырт.

А жэщым щIалэм деж сы-
щыIащ. «А мыщэжьыр и гъу-
сэу щIалэр кIапсэрыкIуэу 
джэгуфынт», – сегупсысащ 
сэ.

Джэданэ Амырхъан сэмэгурабгъум-
кIэ етIуанэу щытщ.

Джэданэ Алинэ сэмэгурабгъумкIэ япэу щытщ.

Дахэ и щIагъ
дыщэ щIэлъщ

(Псалъэжьыр къызытекIа хъыбар)

МахуэщIхэр


